CERTIFICO: QUE O PLENO DESTE CONCELLO LEVOU A CABO SESIÓN EXTRAORDINARIA O DÍA 10 DE MARZO DE 2008, DESA REUNIÓN REDACTOUSE A CORRESPONDENTE ACTA QUE É DO TEOR LITERAL SEGUINTE.

ACTA DA SESIÓN EXTRAORDINARIA LEVADA A CABO POLO PLENO DO CONCELLO O DÍA 10 DE MARZO DE 2008.-

No Salón de Sesións da Casa do Concello de Ames, ás vinte horas e trinta minutos do día dez de marzo de dous mil oito, reúnese o Pleno do Concello en sesión extraordinaria de primeira convocatoria, baixo a presidencia do Sr. alcalde don Carlos Antonio Fernández Castro, e coa asistencia dos señores concelleiros/as seguintes:

	Grupo municipal socialista
	Grupo municipal do Partido Popular
	Grupo municipal do BNG

	Patricia Conde Lois

Mª Isabel González Cancela

Santos Lorenzo Lorenzo

Gustavo E. Nieto Santiago

Isabel Pereiro Vila

Úrsula Seijas Seoane

José Varela Abeledo

Francisco Villaverde Marcos


	Santiago V. Amor Barreiro

Mª Dolores Fernández Álvarez

Ramón García Argibay

Emilio Martínez Carballeira

Bernardo Moar Miguez

José Pérez Bello

Alfonso Rey López


	Xosé M. Fernández López 

David Santomil Mosquera

Victor Vicente Díaz

Mercedes Vidal Baamonde 




Non asiste pero xustifica a súa asuencia a concelleira dona Olalla Alvite del Río.

Asiste o señor interventor do Concello, don José Antonio Rueda de Valenzuela.

Actúa como secretaria a titular da Corporación, dona Rosa-Ana Prada Queipo.

O señor alcalde don Carlos Antonio Fernández Castro saúda a todos os presentes e dá comezo a esta sesión extraordinaria continuación da celebrada o 28 de febreiro que por mor de cumplirse as 12 da noite foi levantada pola alcaldía coa posibilidade legal de convocar un pleno extraordinario ou deixar os asuntos para o pleno ordinario seguinte. O  máis razoable para esta alcaldía foi convocar unha sesión extraordinaria que conten os asuntos que quedaron pendentes.
Punto primeiro: Proposta de licitación do servizo de recadación municipal. Proposta de pregos

Intervén o señor alcalde don Carlos Antonio Fernández Castro que di: “Comezamos co punto primeiro de hoxe que era o punto sétimo da sesión anterior, habíamos iniciado o debate e procede abrir un segundo turno de intervencións.”
Intervén o voceiro do grupo municipal do BNG don Xosé Manuel Fernández López que di: “Non quero repetir a miña intervención doutro día pero quixera que quedase clara a presenza dos tres grupos políticos municipais na mesa de contratación xa que no prego xa que o actual non se contempla.”

Intervén o señor alcalde don Carlos Antonio Fernández Castro que pregunta ao señor interventor e a señora secretaria se existe algun inconvinte para que se podan incluír os tres grupos municipais na mesa de contratación, ao que o señor interventor contesta: “Non existe inconvinte máximo si existe un acordo plenario anterior neste sentido.”
Así mesmo a secretaría xeral dona Rosa Ana Prada Queipo di: “Respectando un acordo anterior do pleno non hai impedimentos para engadir nos pregos a presenza dos tres municipais na mesa de contratación.”

Intervén o señor alcalde, don Carlos Antonio Fernández Castro que di:” Vistas pois as intervencións modifícanse os pregos no tocante a mesa de contratación coa incorporación dos tres grupos políticos da corporación.”
Intervén a concelleira do grupo municipal popular dona Mª Dolores Fernández Álvarez que di: “Para non repetir tamén o exposto o outro día simplemente dicir que non os consideramos uns bos pregos, que son manifestamente mellorables e que a vista do informe de intervención consideramos que a mellor das solucións sería que este servizo fora levado pola Deputación non só polo interese do propio concello senón tamén dos veciños. Sobre os pregos concretamente o punto da duración do contrato, queda sen especificar, cando se fala de pagar todos os gastos que se orixinen non figura un importe aproximado, faise referencia as UTE pero non se acompaña no prego o modelo para cubrir por estas entidades, ao longo do prego fálase moito de modificacións o que xenera inseguridades aos licitadores.”
Intervén o señor alcalde, don Carlos Antonio Fernández Castro que di:” ¿Sobre estas cuestións técnicas que a señora concelleira acaba de dicir o señor interventor pode aclararnos algunha delas?”

Intervén o señor interventor, don José Antonio Rueda de Valenzuela que di:” Sobre a cuestión das prórrogas e as modificacións, están previstos na normativa polo que é de obrigado cumprimento, o prego completa e nalgunhas ocasións mellora a súa aplicación nos procedementos pero que en ningún caso ignora ao previsto na Lei de Contratos nin no regulamento. O tema da UTE e a falta de modelo de proposición é certo que non figura pero os modelos que se inclúen habitualmente se fan como indicativos non é obrigatorio que sexa no modelo aportado polo concello.”
Intervén o señor alcalde, don Carlos Antonio Fernández Castro que di: ”Xa que existen algunhas dúbidas sobre o prego propóñolle ao grupo municipal popular deixar o prego sobre a mesa para un novo estudo na comisión informativa correspondente e así poder solventar as dúbidas.”
Intervén o voceiro do grupo municipal popular don Santiago V. Amor Barreiro que di: “Si se trae este prego a Pleno nós queremos ter claras as cuestións e tendo en conta que a primeira vez que o vimos foi na comisión informativa, é normal que existan dúbidas. 
Intervén o señor alcalde, don Carlos Antonio Fernández Castro que di: ”Sabe vostede que este prego foi elaborado polos servizos técnicos municipais e que conta cos informes correspondentes pero como se trata dun prego que nós queremos que salga co maior consenso posible non hai ningún problema en deixalo sobre a mesa.”
Intervén o voceiro do grupo municipal popular don Santiago V. Amor Barreiro que di: “Despois do exposto polo señor interventor non vemos necesario deixalo para o seguinte pleno.”
Rematadas as intervencións o pleno da corporación por maioría simple dos seus membros presentes cós votos a favor de oito concelleiros do grupo municipal socialista, os votos en contra dos sete concelleiros do grupo municipal popular e a abstención dos 4 concelleiros presentes do grupo municipal do BNG e de Santos Lorenzo Lorenzo do grupo municipal socialista prestou aprobación aos pregos de condicións técnicas e de cláusulas administrativas particulares que rexerán o concurso para a contratación dos servizos de colaboración na xestión tributaria, censual, inspectora, e recadatoria do Concello de Ames, e que figuran como anexo I deste acordo.

ANEXO I

PREGO DE CONDICIÓNS TÉCNICAS QUE REXERÁ O CONCURSO PARA A CONTRATACIÓN DOS SERVIZOS DE COLABORACIÓN NA XESTIÓN TRIBUTARIA, CENSUAL, INSPECTORA E RECADATORIA  DO CONCELLO DE AMES 

1.- OBXECTO DO CONTRATO 

É obxecto da contratación a prestación dos servizos de colaboración e asistencia técnica, material e informática ao exercicio das funcións de xestión tributaria, censual, inspectora e recadatoria do Concello de Ames e, en xeral, para a realización daqueles traballos de colaboración que non impliquen exercicio de autoridade, nin custodia de fondos públicos co fin de conseguir a máxima eficacia na cobranza dos tributos, prezos públicos e resto de ingresos de dereito público municipais. 

Así mesmo, é obxecto a xestión integral administrativa dos expedientes sancionadores por infraccións das normas reguladoras de tráfico nas vías públicas urbanas do Concello de Ames, incluíndo a colaboración na tramitación da denuncia e xestións de cobro ata o seu paso á vía executiva.

A contratación dos traballos definidos non suporán, en ningún caso, menoscabo das competencias atribuídas á Administración municipal como fórmula de xestión directa dos servizos recadatorios de conformidade co disposto no artigo 85.3   AP. a) da Lei 7/1985 de 2 de abril, reguladora das bases de réxime local.

2.- ORGANIZACIÓN 

Sen prexuízo das atribucións conferidas á Alcaldía-Presidencia pola lexislación vixente en materia de réxime local, os órganos competentes do Concello exercerán as funcións de dirección, organización, administración e a autoridade que legalmente lles corresponda en función dos distintos servizos contemplados no prego de condicións. 

A fiscalización dos distintos servizos realizarana os funcionarios competentes do Concello, conforme ao disposto no Real decreto 1174/87, de 18 de setembro, polo que se regula o réxime xurídico dos funcionarios con habilitación nacional.

No desempeño das actividades necesarias para o funcionamento óptimo do servizo colaborará, se é o caso, o persoal propio do Concello co persoal que achegue o contratista. 

3.- CONTIDO XERAL E CARÁCTER DOS SERVIZOS DE ASISTENCIA E COLABORACIÓN 

Con carácter xeral e sen prexuízo das particularidades que con posterioridade se sinalan, o contrato comprende a realización de cantas tarefas de apoio, execución, asesoramento e asistencia técnica se consideren necesarias, sen que, en ningún caso, se contemple a produción de actos administrativos nin aqueles que impliquen o exercicio de autoridade. 

A empresa adxudicataria do presente concurso terá o carácter de empresa contratista do Concello de Ames, co alcance definido polos pregos de prescricións técnicas e cláusulas administrativas. 

A empresa adxudicataria non terá, en ningún caso, o carácter de órgano de recadación, non dependerá organicamente do Concello, nin estará incluída na estrutura administrativa deste. 

4.- CONTIDO PARTICULAR DOS SERVIZOS DE ASISTENCIA E COLABORACIÓN 

Defínense seguidamente os criterios e condicións de realización da asistencia e servizos de colaboración obxecto do presente concurso, cun especial interese na utilización de todas aquelas técnicas que melloren as actuacións administrativas así como as relacións cidadán - Administración, seguindo o interese e pautas esixidas pola Lei 30/1992, de 26 de novembro, de réxime xurídico das administracións públicas e do procedemento administrativo común. 

De forma específica, están comprendidos os seguintes traballos de asistencia e colaboración, sen que estes exclúan calquera outro necesario para alcanzar o obxecto do contrato: 


4.1.- EN MATERIA DE XESTIÓN TRIBUTARIA E XESTIÓN CENSUAL 

I.- 
Todos aqueles traballos necesarios para a formación, o mantemento, a conservación e depuración dos padróns fiscais, censos e matrículas dos ingresos de dereito público, así como para a xeración de liquidacións directas e autoliquidacións non xestionadas por padrón. Implementaranse e desenvolveranse as correspondentes aplicacións informáticas, para ser utilizadas nos servizos contratados. 

II.- 
Cando o Concello determine que unha obra ou servizo concreto debe ser financiada mediante contribucións especiais, o adxudicatario deberá librar ao Concello proposta de acordo pola que se concreten os cálculos de distribución e liquidación deste tributo, de conformidade cos criterios de imposición previamente establecidos polo Pleno do Concello. 

III.- 
En relación cos traballos asignados á adxudicataria en materia de xestión tributaria, enuméranse con carácter simplemente descritivo, os seguintes: 

- 
Traballos de alta, baixa, modificación e, se é o caso, depuración de erros nos censos e padróns durante os seus períodos de elaboración, contrastando a información contida nas bases de datos coa información achegada polos contribuíntes e emendando os defectos observados co obxecto de minimizar as incidencias que poidan producirse nos períodos de cobro. 

- 
Elaborar informes respecto de valores de defectuosa emisión, titularidades incorrectas e erros advertidos no desenvolvemento da xestión tributaria que poñan de manifesto a imposibilidade dunha efectiva realización das cotas ou a xeración de danos ou perdas a persoas ou institucións no caso de se desenvolver plenamente os procedementos de cobro previstos regulamentariamente. Nestes informes emitiranse propostas en relación a isto para que sexan estudadas e consideradas polo Concello. 

- 
En relación cos tributos, teranse en especial consideración os seguintes apartados: 

· No imposto sobre actividades económicas e o imposto sobre bens inmobles, a xestión de padróns a partir do censo da Axencia Estatal Tributaria e do Centro de Xestión Catastral, respectivamente, con comprobación das altas, baixas e variacións sufridas así como o intercambio de información nos formatos establecidos, e sen prexuízo do que se sinala no punto posterior en relación á asistencia e colaboración na xestión catastral. 

· No imposto sobre vehículos de tracción mecánica, o intercambio de información nos formatos establecidos coa Dirección Xeral de Tráfico e a xestión de liquidacións e autoliquidacións. 

· No imposto sobre o incremento de valor dos terreos de natureza urbana, imposto sobre construcións, instalacións e obras e as contribucións especiais, a autoliquidación ou liquidación dos dous primeiros tributos citados e o seu tratamento individualizado e por relacións. 

Así mesmo, a empresa adxudicataria realizará a oportuna revisión e tramitación da liquidación definitiva do ICIO pola diferenza entre o orzamento inicial e o modificado, unha vez rematadas as construcións, instalacións e obras.

· Nas taxas e prezos públicos, a xestión censual e padronal dos conceptos esixidos polo Concello. O sistema de información utilizado pola empresa adxudicataria deberá permitir a súa total adaptabilidade e parametrización para a variada casuística que orixina a súa esixencia. 

IV.- 
Asesoramento na confección dos impresos e documentos que se utilicen no proceso de xestión e liquidación tributaria, incluídas as declaracións autoliquidables. 

Para tal fin, nesta actuación contémplase a expedición e entrega de trípticos ou documentos cobratorios aos contribuíntes e ao resto de obrigados ao pagamento dos ingresos de dereito público para o seu posterior ingreso nas entidades colaboradoras. Contémplase tamén, a distribución de boletíns informativos ou de calquera outro medio de comunicación cos contribuíntes establecido polos órganos competentes do Concello que permita informar dos procesos ou do funcionamento do sistema de xestión e recadación municipal. Neste aspecto, inclúese a remisión de preavisos de cobro para anticiparlles aos contribuíntes o coñecemento das súas débedas tributarias mediante o reparto postal de avisos ou mediante os procedementos que se arbitren para tal efecto.

A edición de avisos de pagamentos dos recibos non domiciliados e de notas informativas dos domiciliados, e a posterior distribución aos domicilios fiscais correspondentes realizarase a partir do soporte do padrón de acordo cos datos facilitados polo Concello e segundo as normas do Consello Superior Bancario.

V.- 
Colaboración na realización dos traballos materiais do proceso de xestión tributaria e, especialmente, de mantemento, conservación e depuración de datos fiscais e catastrais, así como Iabores complementarios de asistencia nos convenios que o Concello subscribira ou poida subscribir nun futuro co Centro de Xestión Catastral e Cooperación Tributaria e a Axencia Estatal de Administración Tributaria, en relación co imposto sobre bens inmobles e o imposto sobre actividades económicas respectivamente, para a mellor xestión tributaria e censual de ambos os dous tributos. 

VI.- 
A empresa adxudicataria formará os expedientes con propostas de baixa por incobrables e insolvencias que procedan, e remitiraos á Tesouraría municipal para seren tramitados, se é o caso. Deberán xustificarse as circunstancias que acrediten a procedencia da proposta.

Para estes efectos, os traballos centraranse na elaboración e actuacións complementarias relativas á actualización de datos, altas e baixas do catastro urbano e os seus correspondentes efectos fiscais no imposto sobre bens inmobles. 


4.2.- EN MATERIA DE RECADACIÓN EN PERÍODO DE PAGAMENTO 
VOLUNTARIO 

I. 
Recepción, carga ou gravación dos soportes magnéticos, documentos cobratorios, repartos, padróns municipais, listas cobratorias, etc. e o seu tratamento informático, con expedición dos documentos individuais liberatorios do pagamento. 


Idénticas actuacións en relación á recadación en período de pagamento voluntario realizarase sobre as liquidacións directas e autoliquidacións non xestionadas por padrón. 

II. A realización da recadación voluntaria inspirarase en criterios de economía, eficacia, modernidade e servizo ao contribuínte En cada período de cobro que se inicie deberán pórse en coñecemento do contribuínte os conceptos e cotas ao seu cargo, con expresión dos prazos, formas de pagamento e demais circunstancias de interese que deba coñecer, mediante a documentación oportuna que lle sirva para a realización do ingreso a través de entidades colaboradoras e, ao mesmo tempo, para formalizar a domiciliación de posteriores vencementos, en cuxa captación terán que proxectarse reiteradas actuacións e esforzos. 

III. A empresa adxudicataria levará o control das ordes de domiciliacións de débedas de vencemento periódico e formará en cada período de cobro as relacións informatizadas ou manuais para cada un dos Bancos e Caixas de Aforro con cotas domiciliadas. 

IV. Informarase igualmente ao Concello das incidencias xurdidas e o control das domiciliacións de pagamentos en Bancos e Caixas de Aforros canalizando as relacións do Concello coas entidades colaboradoras. 

V. Facilitaráselle ao contribuínte a posibilidade de atender as súas obrigas tributarias da forma mais cómoda posible. Permitiranse os aboamentos mediante obrigas de pagamento nas entidades de crédito que o Concello sinale, tanto de débedas en período de pagamento voluntario como en vía executiva. Así mesmo, facilitarase a información, tramitación e mesmo a xestión das obrigas de pagamento dos contribuíntes por vía telemática (a través da creación da Oficina Virtual Tributaria). 


VI. O sistema de información permitirá editar en liña os recibos e documentos de cobro así como a aplicación das cantidades recadadas, posibilitando que o Concello efectúe un seguimento puntual das entregas realizadas. 

VII. Os contribuíntes efectuarán os ingresos en contas restrinxidas de recadación habilitadas polo Concello nos bancos ou caixas de aforro autorizadas como entidades colaboradoras. A titularidade de ditas contas será do Concello. A empresa adxudicataria non poderá dispor, baixo ningún concepto, dos saldos, fondos e intereses nelas ingresados.

VIII. 
Para estes efectos, nas entidades de depósito que determine o Concello habilitaranse as contas restrinxidas que se consideren necesarias, contas que actuarán como receptoras de todos os ingresos que se deriven do obxecto do presente contrato. O Concello determinará o réxime de disposición e as condicións en que se procederá á apertura de ditas contas. 

IX.
A adxudicataria elaborará propostas a solicitude dos contribuíntes relativas a fraccionamentos e adiamentos no aboamento de débedas en período de pagamento voluntario, cálculo de intereses e control de pagamentos. 

X. A empresa adxudicataria colaborará na depuración de erros nos censos e padróns, durante os períodos de cobros de débedas de vencemento periódico, mediante a obtención de información dos contribuíntes acerca dos datos contidos nos documentos de cobro, emendando os defectos observados. 

XI. Puntual información ao Concello do desenvolvemento da recadación.

XII. Información exhaustiva ao peche da recadación de cada tributo no soporte informático correspondente.

XIII. Memoria anual da recadación que deberá presentarse no Concello antes do 1 de febreiro do exercicio seguinte.

XIV. A empresa adxudicataria comprobará os datos persoais do suxeito pasivo, principalmente domicilio e datos bancarios. En caso de cambios, facilitaráselle a ficha de rectificación de datos ao interesado e actualizaranse as bases de datos do Concello.

A entidade adxudicataria comprometerase a limitar o uso da información facilitada exclusivamente para a finalidade do contrato, asumindo a prohibición de a utilizar en calquera outro sentido e sometendo os datos contidos en dito soporte magnético ao disposto na lei LOPTAD.


4.3.- EN MATERIA DE RECADACIÓN EN PERÍODO EXECUTIVO 

I. Así que se inicien os servizos, a empresa adxudicataria arquivará ordenadamente, mediante soporte informático e documental, as débedas cargadas polo Concello e os seus antecedentes. Seguidamente procederá a notificar a providencia de constrinximento aos debedores. A notificación da providencia constrinximento enviaráselles aos obrigados ao pagamento no prazo máximo de 30 días naturais seguintes á data de emisión da providencia de constrinximento.

II. A empresa adxudicataria formará os expedientes executivos, rexistraraos e, con todos os antecedentes regulamentarios, formularalle propostas de actuacións ao Concello para que o órgano competente dite os actos administrativos necesarios e sucesivos ata a súa finalización. 

III. 
O sistema de información permitirá a consulta dos expedientes e actuacións realizadas, mediante o correspondente movemento xustificativo e da documentación anexa que proceda e que, debidamente procesada, poderá ser examinada, con obtención das copias que se requiran. 

IV. A empresa adxudicataria auxiliará materialmente nas distintas fases do expediente executivo, en actuacións tales como: traslado de notificacións de embargo practicadas polo órgano competente, obtención de información en Rexistros Públicos, presentación de mandamentos de embargos de toda clase de bens, práctica de dilixencias de embargo, designación de peritos, constitución de depósitos, designación e remoción de depositarios e demais dilixencias do procedemento recadatorio que non impliquen exercicio de autoridade e para as que o persoal designado pola empresa estea debidamente facultado e acreditado. Para estes efectos, o persoal da empresa será asistido polo Concello. 

V. Os valores que sexan obxecto de suspensións de procedemento como consecuencia da interposición de recursos unha vez iniciada a vía de constrinximento non constarán a efectos dos ratios da xestión de cobro ata que se proceda á súa rehabilitación. Esta situación durará o tempo que sexa preciso para a resolución dos recursos formulados. O proceso de cobro das débedas reiniciarase, se así procede, a partir da firmeza das resolucións, acordos ou sentenzas. 

VI. A empresa adxudicataria expedirá as estatísticas, resumos, estados, detalles de situación da tramitación de expedientes de constrinximento, de evolución da morosidade e demais información que lle requira o Concello, tanto na rendición periódica de contas que se estableza para tal efecto, como en calquera outra circunstancia que lle sexa solicitada. 

VII. Sempre que se produzan situacións de imposibilidade de actuar por falta de lexitimación ou personalidade da empresa adxudicataria, aparición de obstáculos legais, representativos ou formais que impidan o exercicio material dos labores recadatorios pola personalidade, natureza ou circunstancias do suxeito pasivo ou obrigado ao pagamento, os valores afectados por tales incidencias serán obxecto de data especial por ou para o arranxo de tales extremos. 

VIII. A empresa adxudicataria levará informaticamente un ficheiro de insolvencias, susceptible de ser cruzado cos das débedas vivas, a fin de pór en coñecemento do Concello esta circunstancia. 

IX. A rendición de contas da xestión recadatoria por parte da empresa adxudicataria instrumentalizarase mediante soporte magnético e documental a través da seguinte información, coa diferenciación de dous momentos temporais: 



- 
Cobros (cobros pendentes de aplicación). 



- 
Cobros por ordinais de tesouraría, achegando listaxe que reflicta a información dos cobros realizados nun período de tempo determinado para cada un dos ordinais de tesouraría existentes e os seus totais, diferenciando entre voluntaria e executiva. 



- 
Aplicación definitiva a orzamento (aplicación do pendente de aplicación): 




- 
Aplicación definitiva dos cobros de dereitos do exercicio corrente, ofrecendo información dos cargos para cada un dos dereitos liquidados dos conceptos tributarios xestionados, detallando a aplicación definitiva do principal dos recibos cobrados, as recargas, xuros de mora e custas, así como as anulacións de dereito existentes, as devolucións de ingreso orzamentarias, as suspensións e o pendente de cobro, sempre diferenciando as aplicacións entre período voluntario e executivo. En particular, e en concretos ingresos municipais, deberá diferenciarse entre os diversos conceptos que conforman o ingreso, como as recargas municipais, provinciais, canons, o imposto sobre o valor engadido e calquera outro elemento diferenciador. 




- 
Aplicación definitiva dos cobros de dereitos dos exercicios cerrados: 


Para cada un dos dereitos liquidados dos conceptos tributarios ofrecerase a información dos cargos, a aplicación definitiva do principal dos recibos cobrados, as recargas, xuros de mora e custas, así como as anulacións de dereito existentes, as devolucións de ingreso orzamentarias, as suspensións e o pendente de cobro, sempre diferenciando as aplicacións entre período voluntario e executivo. En particular, e en concretos ingresos municipais, deberá diferenciarse entre os diversos conceptos que conforman o ingreso, como as recargas municipais, provinciais, canons, o imposto sobre o valor engadido e calquera outro elemento diferenciador 




- 
Aplicación definitiva dos cobros duplicados ou excesivos: 



ofrecerase información por dereitos liquidados daqueles cobros duplicados ou excesivos realizados nun período de tempo determinado para cada un dos conceptos tributarios, diferenciando sempre entre voluntaria e executiva, e os seus totais. 

X. Diariamente a empresa adxudicataria controlará os cobros e baixas dese día, clasificados por conceptos e exercicios, datos que servirán de base e xustificación dos ingresos diarios en contas restrinxidas, así como para a confección dos estados contables a render. 

XI. A título simplemente enunciativo, e entre outras actuacións nas que se requirirá a asistencia e colaboración da empresa adxudicataria, detállanse: 


- 
A exacción e liquidación de xuros de mora polos débitos recadados en vía de constrinximento. 


- 
Preparación de cantos documentos se requiran na execución de garantías. 


- 
Elaborar propostas a solicitude dos contribuíntes relativas a fraccionamentos e adiamentos no pagamento de débedas en vía executiva, cálculo de xuros e control de pagamentos. 


- 
Auxiliar aos funcionarios municipais na celebración das poxas que teñan lugar e, en xeral, nos procedementos de alleamento dos bens embargados. 


- 
Tramitar e propor, cunha periodicidade polo menos semestral, a declaración de errado daqueles debedores cuxa insolvencia quedase acreditada no expediente executivo. 


- 
Atención e información nas oficinas recadatorias aos contribuíntes que desexen efectuar pagamentos en período executivo das débedas liquidadas ao seu cargo.


- 
Expedición dos documentos cobratorios para a súa remisión aos suxeitos pasivos que posibilite o seu posterior ingreso nas entidades colaboradora. 




- 
Elaboración material e regulamentaria notificación das providencias de constrinximento e embargo que se expidan polo Servizo Municipal de Recadación.




- 
Colaboración na execución de garantías, adopción de medidas preventivas cando se estimen procedentes.




- 
Seguimento e descubrimento de bens susceptibles de traba e embargo que permitan, se é o caso, a realización de ingresos da facenda municipal para aquelas débedas reclamadas en vía executiva e que non fosen satisfeitas, facilitando a correspondente información ao Servizo Municipal de Recadación.



- 
Colaborar co departamento municipal correspondente na realización das operacións e cálculos contables que procedesen, incluído o cálculo de xuros de mora .



- 
Preparación material dos expedientes de compensacións, de oficio ou solicitadas polos contribuíntes, en vía executiva, recompilando os antecedentes precisos, preparando a correspondente proposta de resolución 



- 
Auxiliar á tesouraría municipal no impulso e elaboración dos expedientes de autorización, cargos de valores, datas por baixas, por insolvencias e por outras causas, derivación de responsabilidades, así como na celebración de poxas e alleamento de bens embargados autorizadas por aquela, e en xeral, calquera outro necesario para acabar cobrando a débeda ou declarándoa errada.



- 
Elaboración da correspondente memoria das actividades realizadas durante o mes anterior, antes do día quince de cada mes, así como informar sobre as xestións que, pola súa transcendencia, requiran un coñecemento inmediato por outras unidades administrativas 



- 
Auxiliar na preparación do peche do exercicio anterior, para que este teña lugar antes do día 31 de xaneiro de cada ano.

XII. As custas do procedemento que, en aplicación do Regulamento xeral de recadación sexan esixibles ao debedor, liquidaranse e ingresaranse na conta restrinxida de recadación xunto co resto da recadación. O contratista terá dereito a que o concello de Ames lle aboe o importe destas, previa achega dos oportunos xustificantes orixinais. 


Aínda cando as custas inicialmente sexan satisfeitas pola empresa adxudicataria, quedarán a conta e cargo do Concello as que resulten irrecuperables unha vez finalizado o expediente. Así mesmo, o Concello atenderá as custas daqueles expedientes dos que, por motivos alleos á actuación da adxudicataria, fóra suspendida ou adiada a execución durante un prazo superior aos tres meses, como no suposto da interposición de recursos de todo tipo, fraccionamento da débeda, etc .. 


4.4. EN MATERIA DE ASISTENCIA EN PRÁCTICA DE NOTIFICACIÓNS ADMINISTRATIVAS 

I. 
As liquidacións, ordinarias e complementarias, actas de inspección e os actos administrativos de calquera tipo que se elaboren e que deban ser notificados aos obrigados ao pagamento ou interesados, a actuación notificatoria será realizada pola empresa adxudicataria. Posteriormente  arquivaranse os documentos xustificativos. 

II. 
A notificación axustarase a criterios de seguridade e eficacia na súa realización, polo que se practicará mediante correo certificado con xustificante de recepción na forma prevista polo artigo 105 da Lei xeral tributaria, na redacción dada par a Lei 66/1997, de 30 de decembro, ou por calquera outro procedemento de comprobada efectividade que permita ter constancia da recepción e un posterior seguimento en canto á súa correcta realización e notificación. Os  gastos correrán por conta da empresa adxudicataria. 

III. Será igualmente obriga da empresa adxudicataria o control informático e documental das datas de notificación nos rexistros e antecedentes informáticos. 

IV. Finalizadas as operacións de notificación ben por correo ou por calquera outro procedemento dos mencionados, a empresa adxudicataria porá a disposición do Concello os xustificantes a fin de que poida comprobarse e fiscalizarse, polo medio que se considere máis oportuno, a exacta coincidencia entre o actuado e as anotacións e documental xustificativo que o acredite. A empresa ademais confeccionará duplicados para os contribuíntes que os necesiten.

V. Se, esgotados os trámites de notificación anteriores, aínda quedasen liquidacións e actos por notificar, apuraranse as indagacións e dilixencias encamiñadas á localización dos domicilios e paradoiros dos suxeitos pasivos e interesados pendentes de notificar. Para isto, acudirase ás bases de datos do Concello e a outras ás que a empresa adxudicataria teña acceso.  Nos casos en que resulte imposible a práctica de tales notificacións, acudirase á notificación por edictos a través de publicacións nos boletíns oficiais e no taboleiro de anuncios do Concello. 

VI. En relación á xestión tributaria e recadación de débedas de vencemento periódico e notificación colectiva, o Concello facilitará en tempo e forma os correspondentes padróns, mediante soporte informático adecuado.

As custas seranlle aboadas ao adxudicatario na súa totalidade, debendo ser xustificadas debidamente na forma prevista no vixente Regulamento de recadación..

4.5- COLABORACIÓN EN MATERIA DE XESTIÓN E MANTEMENTO CATASTRAL 

O Concello ten subscrito e vixente un convenio de colaboración coa Secretaria de Estado de Facenda (Dirección Xeral do Catastro), pola tanto,  en materia de xestión catastral, a colaboración e asistencia do contratista referirase á realización dos traballos materiais de todo o proceso a que atende o citado convenio e nos termos que este indique. En   concreto nesta materia o contratista responsabilizarase de:

A. Recepción da documentación e asistencia ao contribuínte á hora de cubrir as declaracións de alteracións catastrais concernentes a bens inmobles de natureza urbana modelos 901, 902 e 902-S ou calquera outro que aprobe a Dirección Xeral de Catastro durante o período de execución comprendido no presente contrato. Esta documentación deberá ir asinada pola persoa propietaria ou pola súa representante. En caso de negativa deste, proporase ante a Xerencia do Catastro a realización da correspondente acta de inspección.

B. Revisión da documentación achegada e formalización dos requirimentos que proceda por deficiencias nela. Os requirimentos que non sexan atendidos remitiranse á Xerencia Territorial.

C. Realización dos traballos de campo necesarios para a comprobación dos datos físicos xurídicos ou económicos dos bens inmobles declarados.

D. Elaboración dun bosquexo das diferentes plantas do predio, utilizando para iso a ficha de datos gráficos modelo CU-1. 

E. Localización gráfica do predio, buscando os predios afectados por novas altas, para proceder á xeración das baixas correspondentes da base de datos e a  posterior realización dos acordos de baixa.

F. Preparación das fichas gráficas e de gravación correspondentes ao modelo 902, indicando a situación, superficies tanto do solar como a construída, datos fiscais, códigos de rúa, tramos, tipoloxías para a súa valoración, etc.

G. Debuxo e rotulación das variacións e incorporacións rexistradas, na cartografía orixinal do Catastro Urbano (Ficheiro FICC) 

H. A actualización permanente do soporte informático en formato de ficheiros DXF, daquelas unidades obxecto de modificación.

I. Tratamento informático do ficheiro necesario para a emisión das liquidacións resultantes.

J. Entrega da información dos datos físicos, económicos xurídicos necesarios para que a Xerencia Territorial poida efectuar a valoración   e a alta na base de datos catastral, nos soportes e formatos informáticos establecidos pola Dirección Xeral do Catastro (entrega do ficheiro FIN 98) e en formato dixital os CU-1 (formato FX CU-1) 

K. Seguimento dos expedientes e documentación entregados á Xerencia Territorial ata a execución por parte desta dos acordos-notificacións individuais, cos valores catastrais das unidades urbanas.

L. A realización daquelas outras actuacións que a Xerencia do Catastro considere necesarias para a incorporación das novas unidades urbanas.

M. Detección sistemática de altas e modificacións. Mesmo a tramitación dos 901. 

4.6. EN MATERIA DE ASISTENCIA E SERVIZOS RELATIVOS AOS EXPEDIENTES SANCIONADORES, EN VÍA VOLUNTARIA E EXECUTIVA.

a. En relación coa xestión administrativa de multas.

Estas tarefas deberán realizarse en estreita colaboración ente a empresa adxudicataria e os diferentes servizos municipais afectados.


Corresponderá ao adxudicatario:

1. A análise, lectura, comprobación e gravación informática dos datos contidos nos boletíns de denuncia emitidos pola Policía local.

2. Procura dos datos dos infractores a través de consultas efectuadas no censo do imposto sobre vehículos de tracción mecánica e na Dirección Xeral de Tráfico, así como noutros rexistros ou medios que se consideren oportunos.

3. A impresión dos datos gravados para confeccionar os oportunos expedientes sancionadores, con obxecto de ser presentados ao órgano instrutor para a súa revisión e sinatura, se é o caso.

4. A notificación dos citados expedientes sancionadores, a través de métodos áxiles e eficaces, de acordo co establecido na Lei 30/1992, de 27 de novembro. Serán por conta do adxudicatario todos os gastos derivados destes labores (impresos, medios informáticos, etc.).

5. Recepción das alegacións e recursos que se produzan sobre o procedemento sancionador, sen prexuízo da súa entrada no rexistro municipal.

6. Asistencia para a elaboración e mecanización de informes e propostas de resolución sobre as anteriores reclamacións administrativas para que as vise e asine o órgano instrutor, e para a súa posterior notificación ás persoas interesadas. Tamén será labor da empresa adxudicataria a elaboración das resolucións para que, unha vez verificadas, o órgano municipal competente  proceda á asinalas.

7. Asumir con medios propios ou alleos á empresa a defensa xurídica do Concello en todos os recursos que os denunciados interpoñan ante os xulgados do contencioso-administrativo, correndo con todos os gastos inherentes á defensa e representación mediante avogado.

8. Elaboración de edictos de notificación de todas aquelas sancións que non fose posible comunicarlles aos interesados.

9. Control e seguimento dos expedientes sancionadores en todas as fases de xestión do procedemento de recadación, tanto en fase voluntaria de cobro como en período executivo.

10. Elaborar os cargos por remesas das sancións que se notificaran, durante determinados períodos de tempo, para que a Intervención municipal tome razón e as rexistre en contabilidade e para o seu control  por parte da Tesouraría Municipal.

11. Asistencia para a elaboración e mecanización dos expedientes de suspensións cautelares, baixas, fraccionamentos, así como gravación de cobros, tanto en período voluntario como executivo, mediante sistemas e procesos de interconexión telemática cos servizos municipais.

12. Asistencia para a emisión da certificación de descuberto das débedas por multas que non fosen aboadas dentro do período voluntario de pagamento, e a súa presentación á Intervención municipal para a súa sinatura e toma de razón.

13. Asistencia para a emisión das providencias de constrinximento  daquelas multas que non fosen aboadas dentro do período voluntario de pagamento, previa certificación de descuberto emitida pola Intervención municipal, para que, unha vez que as asine o funcionario ou a autoridade competente, poidan   ser notificadas   formalmente   aos debedores nos termos sinalados na Lei 30/1992, de 27 de novembro.

14. Asistencia para a elaboración e emisión das providencias e dilixencias de embargo e formación da documentación, tanto en soporte físico como magnético, para a investigación patrimonial de contas bancarias, vehículos, inmobles, soldos e salarios e demais bens e dereitos susceptibles de embargar.

15. Colaboración na atención ao público.

16. Recepción dos recursos que se presenten contra as providencias de constrinximento e demais actuacións dentro do procedemento executivo de recadación, sen prexuízo da súa entrada no rexistro municipal.

17. Asistencia   para   a   elaboración e   mecanización   de informes e propostas de resolución sobre os anteriores recursos administrativos para que as vise e asine o funcionario ou a autoridade competente, e a súa posterior notificación aos interesados.

18. Colaboración    na    clasificación,    arquivo    e    custodia    da documentación xerada polo procedemento.

19. Realización    e    comunicación    de    todos    os    actos,    dilixencias, mandamentos, etc. necesarios para o exercicio das actividades recadatorias en vía de constrinximento, agás aqueles cuxa execución estea reservada a funcionarios públicos. Non obstante, nestes últimos o labor do adxudicatario comprenderá,   igualmente,   todas as tarefas materiais e de notificación asociadas aos actos.

20. Construción e mantemento dunha base de datos de infractores e denuncias e os seus correspondentes expedientes sancionadores. 

21. Confección dos informes estatísticos que lle solicite o servizo municipal correspondente, de carácter xeral ou referidos a calquera dos conceptos que figuran no boletín de denuncia (axente, artigo, lugar, etc.)

22. En xeral, todas aquelas   outras accións   necesarias para   unha correcta,    eficaz    e    eficiente    xestión    integral    dos    expedientes sancionadores, tanto na súa vertente administrativa como no seu ámbito recadatorio.

23. Remitir semanalmente un informe á tesouraría detallando o total dos ingresos realizados na conta corrente restrinxida de recadación de multas. Deberase aclarar calquera discrepancia que se produza entre eses datos e a información achegada pola propia entidade financeira do Concello.
24. Realizar a proposta de formalización ordinaria dos ingresos recibidos, conforme ás instrucións dos correspondentes servizos municipais de intervención e tesouraría.
b. 
Procedemento de recadación das multas.

Para o ingreso do importe das sancións o Concello asinará con entidades bancarias un convenio de aplicación da normativa coñecida como Caderno – 60. Por iso, o Concello abrirá unha conta restrinxida na entidade financeira xestora e a cidadanía poderán pagar as sancións en calquera ofician das entidades que subscribiran o convenio, coa simple presentación do documento cobratorio tanto en voluntaria, en fase de desconto ou non, como en executiva. Na emisión dos documentos cobratorios reflectirase sempre a data límite para o pagamento de dito documento.

As multas tamén se poderanse pagar mesmo antes da súa notificación consonte á modalidade 3 do Caderno 60, modalidade que o licitante deberá demostrar que ten dispoñible  de acordo co certificado emitido por algún concello que está a usar dita modalidade e de acordo co software que achega o licitante.

A titularidade das contas será do concello. A empresa adxudicataria non poderá dispor, baixo ningún concepto, dos saldos, fondos e xuros nelas ingresados.


4.7. 
EN MATERIA DE INSPECCIÓN 

A empresa proporá e elaborará anualmente un Proxecto de Inspección dos diferentes tributos de dereito publico que o Concello lle encomende, prestando unha especial atención ao imposto de construccións, instalacións e obras. Os resultados acadados en cada plan de inspección deberán ser parte diferenciada da memoria anual a render pola empresa. O plan deberá detallar as actuacións a emprender en cada caso, o calendario das mesmas, así como os medios persoais destinados a esta labor. A empresa adxudicataria contará con persoal específico e debidamente cualificado para exercer esta función. 

Para o labor inspectora a empresa adxudicataria contará coa colaboración, se é o caso, do persoal municipal cando implique exercicio de autoridade.

Ademais, en materia de inspección, a empresa deberá:

I. Colaborar nas actuacións comprobatorias que ao efecto realicen os servizos da inspección municipal para a verificación da situación tributaria dos distintos suxeitos pasivos e demais obrigados tributarios, co fin de verificar o exacto cumprimento das súas obrigas e deberes coa Facenda Municipal. Ademais asesorará nas regularizacións que proceda. 

II. 
Servizos de identificación mediante técnicas informáticas de cruzamento de datos de fontes diversas, emendando as omisións ou incorrectas declaracións de obxectos tributarios nas bases de datos fiscais.

III. Actualización, mantemento e depuración dos diversos padróns para a exacción de ingresos que mantén o Concello das súas figuras impositivas. 

IV. Soporte material na confección e tramitación dos expedientes que se instrúan por infraccións tributarias. A empresa adxudicataria formará os expedientes de inspección, rexistraraos con todos os seus antecedentes e instruiraos, e formulará ao concello propostas de actuacións para que o órgano competente dite os actos administrativos necesarios e sucesivos ata a súa finalización.

V. Soporte material na práctica de liquidacións para a regularización das obrigas fiscais.

VI. A empresa adxudicataria expedirá as estatísticas, resumos, estados, detalles de situación de tramitación de expedientes de inspección e demais información que lle requira o Concello, e renderá oportunamente as costas nos prazos que estableza o Concello. 

VII. Tramitación de expedientes por infraccións tributarias detectadas no transcurso da actividade inspectora, incluíndo a elaboración das propostas de sanción correspondentes.

VIII. Tramitación de expedientes de adiamento ou fraccionamento en relación a estas liquidacións.

IX. Práctica de actuacións de comprobación e investigación necesarias para a posta de manifesto de feitos impoñibles non declarados, ou declarados incorrectamente. 

X. Proposta de liquidacións resultantes de actuacións de comprobación e investigación.

XI. Traspaso de cargos ao servizo de recadación executiva, incluíndo cartas de pagamento polo período en que xa non se pode pagar en voluntaria pero aínda non se puideron cargar os recibos en executiva.

4.8. EN MATERIA DE SERVIZOS COMPLEMENTARIOS EN 
ORGANIZACIÓN E PROCEDEMENTOS 

A empresa adxudicataria, previa petición do Concello, poderá colaborar nas tarefas de dirección, en especial na formulación de propostas de mellora respecto á organización, funcionamento e asignación de efectivos humanos e materiais nos diferentes ámbitos de actuación. 

Neste sentido, a empresa adxudicataria proporá a impulsión de todos os procedementos. Para iso, facilitará as propostas dos actos integrantes de cada unha das fases dos correspondentes procedementos. Neste apartado, entre os  traballos que realizará o contratista, se así llo solicita o Concello, encóntranse: 

a. Proposta de elaboración e/ou modificación da Ordenanza xeral de xestión e recadación do servizo. 

b. Confección dun modelo de ordenanzas fiscais e reguladoras dos diversos prezos públicos municipais, así como proposta de mellora do calendario de pagamento dos ingresos de dereito público para os efectos de mellorar a tesouraría municipal. 

c. Deseño dun sistema de control do funcionamento do servizo, mediante indicadores de consecución de obxectivos e avaliación de resultados. 

d. Análise e cobertura das necesidades de capacitación e especialización do persoal asignado a cada unidade en todas as materias necesarias para o desempeño óptimo da súa actividade e, en particular, respecto á explotación informática da aplicación e a atención ao contribuínte. 

e. Finalmente, a empresa adxudicataria colaborará cos servizos xurídicos municipais na elaboración das propostas de resolución das reclamacións presentadas polos contribuíntes e obrigados ao pagamento do resto de ingresos de dereito público, que serán remitidas ao órgano municipal competente para a súa resolución, nos servizos de asistencia e colaboración contemplados no presente prego. 

5.- TITULARIDADE. PROVISIÓN. CUSTODIA E CONFIDENCIALlDADE DA INFORMACIÓN 

Con independencia da información que obteña a empresa adxudicataria, o Concello facilitará toda aquela que sexa precisa, da que dispoña ou á que teña acceso, para a mellor prestación da asistencia. 

O documental relativo a listados, censos, padróns, matrículas, así como a información referida a cada contribuínte en particular, certificados, informes, mandamentos e cantos documentos integren os expedientes individuais ou colectivos abertos, serán custodiados pola empresa adxudicataria e estará a disposición do Concello para o seu uso exclusivo, de acordo co contido e obxecto do presente contrato. Esta información, incluída a que obteña a empresa na realización dos seus servizos de asistencia, será, na súa totalidade e sen excepción ningunha, propiedade do Concello. Polo tanto, a empresa adxudicataria contrae expresamente a obriga absoluta de non facilitar esta información a outras Administracións, Institucións ou particulares sen que medie autorización escrita. 

Así mesmo, o Concello será titular de pleno dereito de toda a información contida nos ficheiros, arquivos e rexistros informáticos que obren en poder da empresa adxudicataria, relacionados cos datos tributarios, fiscais, patrimoniais e persoais anteriormente obtidos daquela, necesarios para o desenvolvemento da realización dos servizos convidos obxecto do contrato. 

As anteriores obrigas de confidencialidade establécense sen prexuízo de todas aquelas en garantía do deber de segredo que, a respecto disto, establece a Lei orgánica 15/1999, de 13 de decembro, de protección de datos de carácter persoal. 

6.-. LOCAIS E DENOMINACIÓN 

A empresa adxudicataria achegará un local principal situado en Bertamiráns, próximo á Casa Consistorial. No caso de O Milladoiro, o Concello comprométese a facilitar un local á empresa. O horario destas oficinas será acordado co órgano competente do Concello, podendo asimilarse ao establecido para os traballadores municipais, é dicir, de luns a venres de 7.45 a 15 h e sábados de 9 a 14 (en horario de inverno) e de 8 a 14 h en horario de verán (meses de xullo e agosto). Nestes dous locais prestaranse os servizos de asistencia e colaboración contratados. 

Os locais, debidamente habilitados, dotaranse con mobiliario, material, equipos informáticos e liña telefónica para o seu uso informático e telemático para a prestación dos servizos. Os gastos que se xeren serán de conta e cargo da empresa adxudicataria. Así mesmo, a empresa adxudicataria soportará cantos gastos se orixinen para o adecuado mantemento do inmoble. 

Estes locais han de estar abertos ao público e operativos no momento do inicio da vixencia do presente contrato.

Nestes locais, entre outros extremos, constará a denominación "OFICINA DE RECADACIÓN DO CONCELLO DE AMES". 

7.-. PERSOAL 

A empresa adxudicataria achegará o persoal necesario para a execución deste contrato (mantendo en cadro, como mínimo, a aqueles traballadores e traballadoras que pertenzan nese momento á organización da actual adxudicataria, e respectando, en todo caso, os dereitos que lle asistan, de acordo á normativa laboral de aplicación,  e deberá estar ao corrente dos pagamentos á Seguridade Social en todo momento. 

O persoal da empresa adxudicataria non xerará dereitos fronte ao Concello, nin terá ningún vínculo laboral con este. Esta circunstancia deberá constar nos correspondentes contratos. 

A empresa comunicará ao Concello os traballadores do seu cadro para que poidan ser dotados, se é o caso, dunha credencial como persoal dependente da empresa adxudicataria na súa calidade de empresa adxudicataria en servizos de colaboración e asistencia na xestión tributaria e recadatoria.


7.1. DELEGADO RESPONSABLE DA EMPRESA ADXUDICATARIA 

A empresa adxudicataria designará a persoa responsable dependente dela. Esta persoa será a interlocutora ante o Concello en todos os aspectos e incidencias que formule a execución do presente contrato. 

O delegado responsable encargarase de dirixir os servizos nas oficinas e coordinar as relacións co Concello. Deberá reunir as condicións de coñecemento teórico práctico en materia impositiva e recadatoria e deberá  ter competencia suficiente para: 

1.- 
Ostentar a representación da empresa adxudicataria cando sexa necesaria a súa actuación ou presenza, segundo o presente prego, así como noutros actos derivados do cumprimento das obrigas contractuais, sempre en orde á execución e boa marcha do servizo. 


2.- 
Organizar a execución do servizo así como o cumprimento das ordes recibidas do Concello. 

8.- MEDIOS INFORMÁTICOS E SISTEMA DE INFORMACIÓN 

EQUIPOS E HARDWARE. A empresa adxudicataria instalará nos seus locais os equipos informáticos necesarios para a execución do contrato e disporá dos terminais informáticos que se precisen. Así mesmo, configurará as liñas necesarias de conexión ao Concello para acceder ao sistema de información e realizar as consultas que se estimen convenientes ao obxecto do control da xestión dos servizos de asistencia e colaboración contratados. 

Poderá igualmente instalar ou servirse de calquera outra medida, elementos, máquinas ou sistemas que posibiliten e favorezan os cobros xestionados e a culminación de operacións recadatorias. 

As empresas licitadoras especificarán o equipo informático que van instalar. 

Os requirimentos mínimos necesarios en canto a hardware, deberán ter as seguintes características:

1. 
Posibilidade de conexión desde os medios que posibiliten o acceso a internet ou a tecnoloxías futuras.

2. 
As características técnicas dos equipos en canto a memoria, disco, etc, deberán poder realizar as tarefas que se executen de forma masiva, o máis rapidamente posible (permitindo o uso de bases de datos relacionadas e ficheiros de datos convencionais), e o traballo en tempo real que sexa inmediato. Deberán instalarse todos os equipos necesarios para o bo cumprimento das condicións do prego.

3. 
As impresoras deberán ser as necesarias e do tipo que esixa o programa en función das copias, cantidade, etc.

O Concello de reserva a determinación do material mínimo que se deberá instalar para a adecuada   prestación das obrigas do contrato.

Todos os gastos que ocasione o mantemento do servidor e as conexións co concello serán por conta da empresa adxudicataria.

SOFTWARE E APLICACIÓNS. A empresa adxudicataria deberá desenvolver o conxunto de aplicacións necesario para a plena execución do contrato na súa ampla gama de actuacións e intervencións, tanto en xestión tributaria, censual, inspectora, como en recadación voluntaria e executiva e, especialmente nesta última, con procesos rápidos e eficaces en actuacións sobre o patrimonio dos debedores. A empresa estará, en todo momento, en condicións de mostrar a situación xeral da tramitación de expedientes, con desagregacións por contías, debedores, conceptos e demais referencias que contribúan á súa máis efectiva e inmediata orientación na realización de actuacións e ultimación de expedientes executivos. Ademais, a adxudicataria deberá garantirlles a plena dispoñibilidade e acceso aos datos aos responsables municipais da Unidade de Xestión Tributaria e á Tesourería e á Intervención do Concello.

O software deberá ser de doada adaptación e parametrización ás necesidades funcionais específicas do Concello de Ames. 

O software posibilitará a súa modificación inmediata a fin de recoller calquera modificación lexislativa que se incorpore ao procedemento. 

O custo de instalación dos equipos, así como do software e das aplicacións, non pode ser repercutido pola empresa adxudicataria, e enténdese incluído no prezo de contraprestación que se determina no presente concurso. 

O software e as aplicacións instaladas deberán garantir a achega e actualización permanente das aplicacións informáticas de xestión tributaria que puidesen ser necesarias para completar a xestión tributaria do Concello. 

As empresas licitadoras especificarán o software informático mínimo que van instalar. 

9.- IMPRESOS OFICIAIS 

O Concello, en colaboración coa empresa adxudicataria, determinará os modelos de impresos oficiais a utilizar nas distintas fases dos diferentes procedementos. Os impresos serán realizados a unha única tinta e en papel de gramaxe estándar. 

Cando por interese do Concello se solicite a introdución ou modificación dos impresos previamente establecidos, así como nos casos en que o número de exemplares, as súas peculiaridades técnicas, nova modelaxe, tintas e cor ou soporte, formato e volume, supoñan un elevado custo de confección, impresión ou envío, realizarase un estudo conxunto por parte do Organismo e a empresa adxudicataria para acordar o financiamento do gasto en cada caso. 

De acordo co previsto na Ordenanaza de impulso do uso do galego no Concello de Ames, especialmente no seu artigo 5º, a lingua dos bens e servizos (rotulación, recibos e calquera outro tipo de documentación, atención ao público, contratos cos usuarios, aplicacións e programas informáticos...) obxecto deste contrato será o galego.

10.- ACTOS ADMINISTRATIVOS 

A empresa adxudicataria non poderá realizar ningunha actuación que constitúa legalmente acto administrativo por canto tales actos administrativos son competencia exclusiva dos correspondentes órganos do Concello, así como a resolución de cantos recursos ou reclamacións deban acordar estes, todo iso sen prexuízo das actuacións de asistencia, colaboración e informe contratadas coa empresa adxudicataria. 

11.- ANUNCIOS E PUBLICIDADE 

Os anuncios oficiais, os de publicidade do inicio e finalización dos períodos de cobro, notificacións por edictos e calquera outro que se teña que facer público a través de Boletíns Oficiais con motivo das actuacións administrativas, serán custeados pola empresa adxudicataria.

Na redacción de canto sexa feito público participarán conxuntamente a empresa adxudicataria e o Concello. A este último  corresponderalle autorizar os textos que se vaian publicar. 

PREGO DE CLÁUSULAS ADMINISTRATIVAS PARTICULARES QUE REXERÁ O CONCURSO PARA A CONTRATACIÓN DOS  SERVIZOS DE COLABORACIÓN NA  XESTIÓN TRIBUTARIA, CENSUAL, INSPECTORA E RECADATORIA DO CONCELLO DE AMES 

CLÁUSULAS 

I 

Do contrato en xeral 

PRIMEIRA.- RÉXIME XURÍDICO 

1.- O contrato rexerase por principios comúns á contratación do Estado, e, en calquera caso, polos do dereito das Comunidades Europeas relativos á contratación administrativa. 

Conforme ao establecido no parágrafo anterior, o contrato rexerase por este prego de cláusulas administrativas particulares, así como polas normas sobre contratación contidas nas disposicións legais e regulamentarias de contratos das administracións públicas e de réxime local vixentes ao celebrarse a licitación, e durante o desenvolvemento do contrato. Serán así mesmo de aplicación con carácter supletorio, as restantes normas de dereito administrativo. 

En particular, resultará directamente aplicable ao presente contrato o disposto no Prego de cláusulas administrativas xerais sempre que non resulten incompatibles co disposto no Real decreto lexislativo 2/2000, de 16 de xuño, polo que se aproba o texto refundido da Lei de contratos das administracións públicas 

As normas de dereito privado serán aplicables como dereito supletorio para resolver as cuestións a que poidan dar lugar a interpretación, efectos, cumprimento e extinción do contrato, que non poidan ser deducidas das disposicións citadas no parágrafo anterior. En todo caso, a aplicación das normas de dereito privado non poderá facerse con esquecemento das prerrogativas da Administración. 

2. - En canto ás disposicións regulamentarias que resulten de aplicación serán as vixentes en cada momento. Deberán considerarse para tal efecto, as que puidesen resultar do disposto na Disposición final primeira da Lei 7/1985 de 2 de abril, reguladora das bases de réxime local, sobre actualización e adecuación de todas as normas regulamentarias sobre réxime local, así como as previstas no Real decreto lexislativo 781/1986 de 18 de abril, en todo o que non se opoñan ao establecido no Real decreto lexislativo 2/2000, de 16 de xuño. Tamén serán de aplicación as disposicións que dite o Goberno modificando as contías e os prazos establecidos na Lei de contratos das administracións públicas, respecto aos procedementos de licitación que sexan consecuencia de decisións adoptadas pola Comunidade Económica Europea, en materia de contratos públicos. 

SEGUNDA.- OBXECTO DO CONTRATO 

Constitúe o obxecto do contrato a adxudicación dos servizos complementarios ao funcionamento dos órganos de xestión tributaria, inspectora e recadatoria do Concello de Ames, de acordo coas condicións técnicas que figuran no seu correspondente prego e que forma parte integrante do presente prego de condicións. 

En termos xerais, o obxecto do contrato comprende a realización de traballos de apoio á xestión tributaria, censual, inspectora e recadatoria que non impliquen exercicio de autoridade nin custodia de fondos públicos, en orde á cobranza dos recibos e certificacións dos tributos, prezos públicos e demais ingresos de dereito público xestionados polo Concello 

A estes efectos, as condicións e actuacións ás que deberá axustarse a prestación dos servizos obxecto do contrato, serán as que se definen no prego de prescricións técnicas. 

TERCEIRA.- ORZAMENTO - TIPO DE LICITACIÓN.

O orzamento de licitación ascende a un importe de 500.000 (CINCOCENTOS MIL) euros anuais, sendo esta estimación meramente estimativa.

Nas proposicións que formulen os licitadores e na cifra precisa, concreta e determinada, así como nos prezos ofertados nos que se adxudique o contrato entenderanse sempre incluídas, para todos os efectos, as cotas correspondentes aos tributos de toda índole que graven os diversos conceptos e, en especial, o imposto sobre o valor engadido. 

CUARTA.- CONSTANCIA EXPRESA DA EXISTENCIA DE CRÉDITO 

Faise constar de modo expreso a existencia dos créditos precisos para atender as obrigas económicas que se deriven para o concello do cumprimento do contrato, con cargo á partida 611 227.08 do proxecto de orzamento do exercicio 2008.

De acordo co previsto no artigo 69.4 do TRLCAP, a adxudicación do presente contrato queda sometida, con carácter suspensivo, á entrada vigor do referido orzamento.

QUINTA.- DURACIÓN DO CONTRATO 

Dentro dos límites que sinala o art. 198 do Texto Refundido da Lei de Contratos das Administracións Públicas, a duración do contrato será de dous anos desde a data da súa sinatura. As prórrogas deberán ter en todo caso carácter expreso, esixindo acordo do órgano de contratación, e previa solicitude da empresa adxudicataria. O acordo deberá ser adoptado dous meses antes da expiración de cada período de vixencia.  

Se a data de vencemento da vixencia do contrato ou das súas prórrogas,  coincidise dentro do período de recadación de pagamento voluntario de tributos de notificación periódica e colectiva, entenderase automaticamente prorrogado o presente contrato ata o día de vencemento de dito período, na totalidade das súas cláusulas e estipulacións.

Así mesmo, á finalización dos traballos de asistencia e colaboración queda establecido un período de garantía dun ano durante os cales o Concello poderá requirirlle á empresa adxudicataria que aclare cantos extremos se precisen acerca dos traballos realizados. 

SEXTA.- FORMA DE PAGAMENTO 

O pagamento efectuarase contra presentación da factura mensual no Rexistro Xeral, previos os trámites administrativos correspondentes, e aboarase dentro dos prazos en cada caso sinalados pola normativa reguladora dos contratos do sector público. 

A factura mensual contemplará a liquidación dos haberes correspondentes ao mes natural vencido pola prestación do servizo contratado, en función das cantidades efectivamente recadadas.

O pagamento dos honorarios sempre se fará efectivo tendo en conta as porcentaxes fixadas polo licitador na súa oferta.

SÉTIMA.- DEREITOS E OBRIGAS DO CONTRATISTA 

1. O dereito á percepción do prezo axustarase ás seguintes regras: 

a) Percibir a retribución establecida pola prestación do servizo obxecto do contrato.

b) Non terá dereito o contratista ao pagamento das innovacións ou melloras que realice voluntariamente, aínda que fosen beneficiosas para a Administración. 

Tampouco se admitirán reclamacións por servizos distintos dos orzamentados, que se realizasen sen previa autorización de acordo ás formalidades esixidas legalmente. En ningún caso terá o contratista dereito ao aboamento dos servizos que realice contravindo o disposto neste parágrafo e no anterior. 

c) Para os efectos de pagamento, o contratista dentro dos dez primeiros días do mes seguinte, emitirá certificación ou factura que corresponda aos servizos realizados durante o mes anterior. 

2.- Ademais dos contidos neste prego e dos que resulten da aplicación das normas supletorias, son especiais obrigas do contratista as seguintes: 

a) Levar a efecto a imposición da fianza definitiva no prazo de quince días hábiles desde a notificación da adxudicación, e complementaria cando fose procedente. 

b) Formalizar o contrato, no prazo sinalado no acto de adxudicación. Dito prazo non poderá exceder de trinta días naturais a contar desde o seguinte ao da notificación da adxudicación. 

c) Executar os servizos contratados nos prazos previstos no prego de prescricións técnicas. 

d) Executar os servizos persoalmente, non podendo ceder, en todo ou en parte, o contrato a outra persoa sen a autorización expresa e previa da Administración, e con suxeición aos condicionantes establecidos polo artigo 114 do Real decreto lexislativo 2/2000, de 16 de xuño. 

e) Notificar, no prazo de quince días, as incapacidades ou incompatibilidades que puidesen sobrevir. 

f) Pagar todos os gastos que se orixinen a consecuencia da licitación e do contrato, entre outros, a título enunciativo, os causados por anuncios, na prensa diaria e nos Boletíns oficiais e, se é o caso, no DOUE, constitución de fianzas e formalización do contrato en escritura pública coas súas copias. 

g) Aboar todos os tributos (taxas, contribucións e impostos) estatais, autonómicos e locais a que desen lugar a licitación e o contrato. 

h) Cumprir o establecido nas disposicións vixentes en materia de relacións laborais, seguridade social e seguridade e hixiene no traballo e, en especial, o disposto no Estatuto dos traballadores, Lei xeral da Seguridade Social, cubrindo as continxencias de accidentes de traballo e enfermidade profesional do persoal ao seu servizo e todos aqueles apartados esixibles sobre seguridade e saúde no traballo. 

i) Indemnizar todos os danos que se lles causen a terceiros como consecuencia das operacións que requiran a execución dos servizos, así como os producidos por incumprimento das súas obrigas, nos termos dos artigos 97 e 98 do Real decreto lexislativo 2/2000, de 16 de xuño. A tal fin, os licitadores deberán ter subscrita, con carácter xeral para os servizos que contempla o seu obxecto social, póliza de seguro en cobertura das súas responsabilidades civil, profesional, de explotación, patronal e de cobertura de danos a expedientes e documentos na data de presentación das súas ofertas, por un importe de seiscentos un mil doce euros con dez céntimos de euro (601.012,10 euros) e terán que achegar en proba diso a correspondente póliza acompañada do xustificante de pagamento. 

j) Subrogarse nas relacións laborais dos traballadores que prestan actualmente o servizo, de acordo cas condicións que figuran como anexo a este prego.

OITAVA- DEREITOS E OBRIGAS DA ADMINISTRACIÓN 

1.- A dirección dos servizos contratados corresponderalles aos órganos municipais competentes, en función dos diversos servizos obxectos de contrato, quen ditarán as instrucións necesarias ao contratista para a súa normal e eficaz prestación, en base ás cláusulas contractuais e sen prexuízo das superiores facultades de dirección e inspección do alcalde ou da persoa en quen delegue. 

2.- Respecto ás facturas que se expidan con carácter mensual, o Concello procederá ao seu aboamento dentro do prazo establecido en cada caso pola normativa reguladora dos contratos do sector público. Transcorrido este prazo, o contratista terá dereito a que lle sexan aboados os xuros de mora a partir do transcurso do citado prazo. 

3.- O contrato enténdese aceptado a risco e ventura do contratista, de acordo co disposto no artigo 98 do Real decreto lexislativo 2/2000, de 16 de xuño, e sen prexuízo do que dispón o artigo 144 deste. 

NOVENA.- GARANTÍA PROVISIONAL 

1.- A garantía provisional que deberán constituír obrigatoriamente os licitadores na caixa da Corporación deducirase por aplicación ao orzamento do contrato da porcentaxe do 2% prevista no art. 35 do texto refundido da Lei de contratos das administracións públicas, e ascende a 20.000 (VINTE MIL) euros. 

2.- Admitirase calquera das formas relacionadas no artigo 35.1 do Real decreto lexislativo 2/2000, de 16 de xuño. 

II 

Forma de adxudicación do contrato 

DÉCIMA.- PUBLICIDADE DA LICITACIÓN 

O anuncio da presente licitación, será obxecto de publicación no Boletín Oficial da Provincia de A Coruña e no Diario Oficial de Galicia, de acordo ao disposto no Real decreto lexislativo 2/2000, de 16 de xuño, polo que se aproba o TRLCAP e na Lei 5/97, de 22 de Xullo, de Administración Local de Galicia.

DÉCIMO PRIMEIRA.- PRESENTACIÓN DE PROPOSICIÓNS 

1.- Os licitadores presentarán as súas proposicións no Rexistro Xeral do Concello no prazo que se sinale nos anuncios da licitación, entre as nove e as catorce horas da mañá, de luns a sábado. Se o último día de presentación de ofertas fose inhábil, prorrogarase ata o día hábil seguinte. Así mesmo, as proposicións poderanse remitir por correo, con suxeición ao previsto na lexislación vixente. Neste caso deberá xustificarse a data e hora de imposición do envío na oficina de correos e anunciaralle ao órgano de contratación a remisión da oferta mediante fax, télex ou telegrama no que se consigne a clave ou título do concurso, a súa referencia e nome do licitador. 

O fax, télex ou telegrama deberá enviarse igualmente dentro do prazo fixado no anuncio de licitación. Para efectos de xustificar que o envío por correo se fai dentro da data e hora sinaladas para a admisión de proposicións, admitirase como medio de proba que no telegrama se faga referencia ao número do certificado de envío feito por correo. 

A fin de poder elaborar debidamente as proposicións, o expediente desta contratación, cos seus pregos de condicións e demais documentos, poderá ser examinado no departamento de contratación, en horario de 9 a 14 horas, agás sábados e festivos, a partir do día seguinte a aquel en que apareza a inserción do anuncio de licitación no Boletín Oficial da Provincia ou no Diario Oficial de Galicia, e durante un prazo de 15 días naturais desde a última destas publicacións. A partir desta data comezará a contar o prazo de presentación de plicas. 

2.- Os licitadores presentarán as súas proposicións en tres sobres cerrados, que poderán ir tamén lacrados ou precintados. Deberán estar rubricados polo seu presentador e, contra entrega, poderá expedirse o correspondente recibo. 

SOBRE PRIMEIRO 

Conterá a documentación de licitador e titularase "PROPOSICIÓN PARA TOMAR PARTE NO CONCURSO PARA A CONTRATACIÓN DOS SERVIZOS DE COLABORACIÓN NA XESTIÓN TRIBUTARIA, CENSUAL, INSPECTORA E RECADATORIA DO CONCELLO DE AMES" e subtitularase "DOCUMENTACIÓN". Este sobre conterá a seguinte documentación: 

a) Documentación acreditativa da personalidade xurídica e da capacidade de obrar. 

Se se trata de persoas físicas, achegarase fotocopia do DNI lexitimada ou cotexada pola Secretaría Xeral. 

Se se trata de persoas xurídicas españolas, deberá acompañarse escritura de constitución ou modificación, debidamente inscrita no Rexistro Mercantil (orixinal, copia autenticada, ou cotexada pola Secretaría Xeral). 

No caso de empresarios estranxeiros pertencentes aos estados da Unión Europea, achegarán os seus documentos constitutivos, traducidos de forma oficial ao galego ou ao castelán e, ademais, acreditarase a súa inscrición nun rexistro profesional ou comercial, cando este requirimento sexa esixido pola lexislación do estado respectivo. 

Por último, cando se trate de empresarios estranxeiros de estados non pertencentes á Comunidade Europea, deberán acreditar:

· a súa inscrición nun rexistro profesional ou comercial cando este rexistro sexa esixido pola lexislación do estado respectivo, 

· no seu defecto, acreditación da súa capacidade de obra con informe da Misión Diplomática permanente de España no estado correspondente ou da Oficina Consular en cuxo ámbito territorial radique o domicilio da empresa, 

· Informe da respectiva representación diplomática española no estado de procedencia de que este admite á súa vez a participación de empresas españolas na contratación coa Administración en forma substancialmente análoga. 

· Informe sobre a súa solvencia económica, financeira, técnica ou profesional (agás cando a licitación se anuncie no DOCE, e se trate de empresas de estados signatarios do Acordo sobre contratación pública da Organización Mundial do Comercio). 

Os ou as que comparezan ou asinen proposicións en representación doutra persoa, acompañarán o poder correspondente, verificado pola Asesoría Xurídica municipal, ou, se é o caso, por persoa habilitada para tal efecto. 

b) Documentación acreditativa da solvencia económica e financeira e técnica.

Para o presente concurso, a clasificación requerida é a correspondente ao Grupo L, Subgrupo 2, e categoría C, establecida no Real Decreto 1098/2001, de 12 de outubro, polo que se aproba o Regulamento Xeral da Lei de Contratos das Administracións Públicas.

c) Declaración responsable de non estar incurso en ningunha das circunstancias relacionadas no artigo 20 do Real decreto lexislativo 2/2000, de 16 de xuño, sobre prohibición de contratar coa Administración. 

d) Clasificación do contratista: deberá acreditarse a clasificación do contratista de acordo co artigo 25.1 da Lei de contratos das administracións públicas (RDL 2/2000). 

Para o presente concurso, a clasificación requirida é a correspondente ao Grupo L, Subgrupo 2, e Categoría C, establecida no Real decreto 1098/2001, de   12 de outubro, polo que se aproba o Regulamento xeral da Lei de contratos das administracións públicas.

Esta clasificación, que deberá estar vixente e non caducada, acreditarase mediante certificado expedido polo Rexistro Oficial de Empresas Clasificadas, dependente do Ministerio de Economía e Facenda. Tal documentación presentarase (orixinal, copia autenticada, ou cotexada pola Secretaría Xeral) acompañada dunha declaración xurada sobre a súa validez e vixencia. 

f) Declaración de se someter á xurisdición dos xulgados e tribunais españois, para todas as incidencias que puidesen derivarse do contrato, con renuncia ao foro xurisdicional estranxeiro que puidese corresponder ao licitador só para as empresas estranxeiras. 

g) Acreditación de se achar ao corrente do cumprimento das obrigas tributarias e de Seguridade Social impostas polas disposicións vixentes, mediante certificacións positivas expedidas polos organismos competentes. 

h) Documento acreditativo da constitución da garantía provisional. 

i) Os licitadores deberán xustificar e acreditar debidamente a existencia dunha organización con elementos persoais e materiais suficientes para a vida e execución do contrato. 

Cando varios empresarios concorran á licitación constituíndo unha unión temporal de empresas UTE, cada un deles deberá acreditar a súa capacidade de obrar e a súa solvencia económica, financeira e técnica ou profesional, de acordo co sinalado anteriormente. Ditos empresarios deberán nomear un representante ou apoderado único, e só se esixirá a formalización da UTE unha vez que se faga a adxudicación ao seu favor. 

SOBRE SEGUNDO 

Titularase do mesmo modo que o primeiro, e subtitularase "OFERTA ECONÓMICA". 

Conterá a oferta económica e incluirá a proposición conforme ao modelo que se sinala ao final deste prego de cláusulas. Nela o licitador concretará o tipo económico da súa postura. Este documento deberá ir debidamente asinado, de maneira que, de non cumprirse tal requirimento, a Mesa de Contratación procederá de forma automática á exclusión da oferta, agás que estea presente  o propoñente no momento da súa apertura e  proceda a asinala. 

SOBRE TERCEIRO 

Titularase do mesmo xeito que o primeiro, e subtitularase "MEMORIA TÉCNICA DE SERVIZOS” 
Acompañarase un proxecto de prestación do servizo no que se incluirá unha memoria explicativa dos servizos ofertados, o plan de traballo e os medios técnicos e humanos que se destinarán á prestación dos servizos, para o desenvolvemento das esixencias requiridas no prego de condicións técnicas sobre as actuacións de asistencia e colaboración na xestión tributaría, censual, inspectora e recadatoria. 

Dentro do plan de traballo deberá facerse mención específica ao plan de inspección proposto, en especial no caso do imposto sobre construccións, instalacións e obras. 

Dentro dos medios técnicos a adscribir ao servizo, deberá describirse de xeito suficiente o funcionamento da aplicación informática a empregar, así como as posibilidades de acceso á mesma por parte do Concello. Así mesmo, deberán describirse os modelos utilizados para render ao Concello a información periódica á que se refire o prego de prescricións técnicas. Deberá describirse igualmente de xeito específico o sistema a implimentar para que os obrigados tributarios poidan efectuar pagos e trámites tributarios a través da páxina web do Concello.

Todos os documentos relacionados nos apartados anteriores son de obrigada presentación. 

DÉCIMO SEGUNDA- APERTURA DE PLlCAS 

As plicas (sobre segundo e terceiro) presentadas abriranse ante a Mesa. Esta estará constituída da forma seguinte: 

Presidente 

· O alcalde da corporación ou membro desta en quen delegue. 

Vogais 

· A concelleira de facenda.

· A secretaria xeral da corporación. 

· O interventor da corporación.

· Un funcionario, designado polo presidente entre os funcionarios da Corporación, que actuará de secretario.

· Un concelleiro/a  como representante de cada grupo municipal.

A Mesa procederá en acto público a apertura dos sobres segundo e terceiro, o día e hora que se anuncie no taboleiro de edictos do Concello de Ames, cunha antelación mínima de dous días hábiles, e anteriormente a apertura dará conta do resultado da cualificación dos documentos presentados, efectuada previamente.

Deste acto levantarase a oportuna acta e entregarase copia aos licitadores e licitadoras que o soliciten.

Posteriormente procederase a formular proposta de adxudicación a favor da oferta máis vantaxosa, mediante aplicación dos criterios establecidos nos pregos, sen atender necesariamente ao valor económico desta, ou declararse deserto o concurso, motivando en todo caso a proposta con referencia aos criterios de adxudicación do concurso que figuran nos pregos. 

Non se poderán presentar variantes ou alternativas.

Destas actuacións levantarase a correspondente acta para os efectos sinalados anteriormente. 

DECIMO TERCEIRA.- CONTRAPRESTACIÓN ECONÓMICA E TIPO DE LlCITACIÓN 

A retribución do presente contrato estará en función do volume dos resultados concretos que se obteñan polas xestións e servizos realizados pola empresa adxudicataria. Tomaranse como índice os ingresos recadados por esta, tanto en período de pagamento voluntario como executivo.

As porcentaxe aplicaranse sobre o total da débeda ingresada.

1- 
As retribucións que percibirá o adxudicatario serán as que se consignen na súa oferta económica. Os tipos e importes máximos serán os seguintes:

a) Pola prestación do servizo de colaboración na xestión tributaria e a recadación voluntaria de débedas periódicas e non periódicas : Establécese como máximo o 5 %… do principal por todos os cobros realizados en período voluntario de pagamento. Admítense posturas inferiores ás do tipo porcentual sinalado. 

b) Pola prestación do servizo de colaboración na recadación executiva : Establécese un máximo do 20 %… da débeda ingresada en período executivo. Admítense posturas inferiores ás do tipo porcentual sinalado.

c)    Pola prestación do servizo de colaboración na Inspección:, Establécese un máximo do 40 %… da débeda ingresada por esta vía. Admítense posturas inferiores ás do tipo porcentual sinalado.

d)   Pola prestación do servizo de asistencia e colaboración na Xestión Catastral 
- Por cada unha das unidades urbanas tramitadas por 902, xa se trate de predios sobre as que se consiga a declaración do contribuínte en documento 902 ou 902.S, por presentación deste na oficina habilitada para iso, a instancia de requirimentos efectuados ou por traslado do concello:

O  30 % da cota tributaria liquidada e recadada en concepto de atrasos por unidade urbana ou da cota de incorporación a padrón recadada se non existise liquidación con efecto retroactivo.

- Sobre aqueles expedientes de recursos interpostos ou detectados de oficio por erros non imputables aos traballos desempeñados no ámbito deste contrato e sobre os cales o concello solicite á empresa de maneira expresa a súa tramitación:


O  20 % da cota tributaria liquidada e recadada como resultado da resolución do expediente, con independencia das unidades urbanas ás que afecte.

- Por tramitación de 901: 10 euros.

d) Colaboración na xestión de multas en período voluntario 
20 % polos cobros en recadación voluntaria.

50 % polos cobros en recadación  executiva. 

2- 
Premio extraordinario:

Se a recadación voluntaria de padróns supera o 88% do cargo neto (deducidas as baixas), a contraprestación económica por este concepto (prezo de adxudicación de recadación voluntaria) incrementará nos puntos porcentuais que se recollen no cadro seguinte (os sinalados puntos de incremento engadiranse sobre o prezo de adxudicación de recadación voluntaria contemplado no apartado 1-a anterior) 

	% recadación voluntaria de padróns superior a:
	Puntos porcentuais que incrementan sobre o prezo de adxudicación 

	90%
	0,20

	92%
	0,50

	95%
	0,75

	97%
	1,00


En todas as retribucións previstas na presente cláusula enténdese sempre incluída a cota tributaria do imposto sobre o valor engadido (art.77 RDL 2/2000). 

En todo caso, nas retribucións previstas na presente cláusula, enténdense sempre incluída a cota do imposto sobre o valor engadido.

DÉCIMO CUARTA.- CRITERIOS DE ADXUDICACIÓN DO CONCURSO 

1.- Os criterios obxectivos que servirán de base para a adxudicación son os seguintes: 

A) Valoración do modelo de servizo ofertado, ata un máximo de 40   puntos. Valorarase aquí o proxecto de prestación do servizo a implementar para o desenvolvemento das esixencias requiridas no prego de prescricións técnicas, distribuídos segundo o seguinte detalle:

1. Plan de traballo.- Ata un máximo de 15 puntos

2. Medios humanos (persoal adscrito á execución do contrato, número, organización, funcións, experiencia profesional, e proxecto de formación continua) Ata un máximo de 15 puntos

3. Medios técnicos.- Ata un máximo de 10 puntos.

B) Melloras no prezo; valoración máxima de 30 puntos, distribuídos segundo o seguinte detalle:

1. Polas vantaxes económicas no prezo ofertado en recadación voluntaria: Ata un máximo de 10 puntos, que serán asignados á mellor oferta, atribuíndose o resto de puntuacións de forma proporcional.

2. Polas vantaxes económicas no prezo ofertado sobre as porcentaxes de premio de cobranza dos cobros froito de actuacións inspectoras, ata un máximo de 10 puntos, que serán asignados á mellor oferta, atribuíndose  o resto de puntuacións de forma proporcional.

3. Polas vantaxes económicas no prezo ofertado en recadación executiva: Ata un máximo de 5 puntos, que serán asignados á mellor oferta, atribuíndose o resto de puntuacións de forma proporcional.

4. Polas melloras nos prezos ofertados polas actuacións en materia de xestión catastral e o resto de actuacións de asistencia e colaboración, ata un máximo de 5 puntos, que serán asignados á mellor oferta, atribuíndose o resto de puntuacións de forma proporcional.

DÉCIMO QUINTA.- TRÁMITE DE ADXUDICACIÓN 

1.- O contrato adxudicarase mediante concurso polo procedemento de licitación aberto. Os criterios de adxudicación serán os determinados no anterior apartado. 

2.- O órgano de contratación terá a facultade de adxudicar o contrato á proposición máis vantaxosa, sen atender necesariamente ao valor económico desta, ou de declarar deserto o concurso, motivando en todo caso a súa resolución con referencia aos criterios de adxudicación que figuran neste prego e estimar que ningunha das proposicións presentadas resulta conveniente para o interese público. 

3.- A adxudicación será notificada aos participantes na licitación, realizándose publicidade da mesma conforme ao establecido no artigo 93 do Real decreto lexislativo 2/2000. 

4.- O adxudicatario, dentro dos quince días hábiles seguintes á data en que reciba a notificación, deberá presentar o documento que acredite a constitución da fianza definitiva e, se é o caso, xustificante de pagamento dos gastos ocasionados pola tramitación e formalización do expediente administrativo de contratación conforme ao establecido no artigo 54.1 do Real decreto lexislativo 2/2000. 

5.- Transcorrido o prazo de dous meses sen que polo órgano competente se dite o acordo de adxudicación, os licitadores terán dereito a retirar a súa proposición e a que lles sexa devolta ou cancelada a garantía provisional constituída. 

III 

Perfeccionamento do Contrato 

DÉCIMO SEXTA- GARANTÍA DEFINITIVA 

1.- Adxudicado o contrato, notificarase ao contratista para que dentro dos quince días seguintes ao da data en que reciba a notificación efectúe o depósito da garantía definitiva (art. 41 do texto refundido da Lei de contratos de administracións públicas), cuxo importe será de 40.000 €, que deberá depositar, en todo caso, na caixa da Corporación contratante. 

2.- Admitirase calquera das formas relacionadas no texto refundido da Lei de contratos das administracións públicas. 

3.- Cando á consecuencia da modificación do contrato experimente variación o prezo, reaxustarase a garantía no mesmo prazo sinalado no apartado 1 anterior, contando desde a data en que se notifique a modificación do contrato. 

4.- A devolución da garantía definitiva disporase por resolución do órgano de contratación, unha vez que se cumprise satisfactoriamente o contrato ou que se resolvese este sen culpa do contratista, de acordo en todo caso co establecido na normativa reguladora dos contratos do sector público.

DÉCIMO SÉTIMA. DOCUMENTO DE FORMALIZACIÓN 

O adxudicatario queda obrigado a subscribir, na data que sinale o órgano de contratación no acto de adxudicación, ao correspondente documento de formalización do contrato. Será bastante a súa formalización en documento administrativo. Caso de que o adxudicatario desexe a súa formalización en escritura pública, os gastos desta serán pola súa conta. Deberá entregar a este Concello, primeira copia, copia autorizada e unha copia simple da escritura pública no prazo de 30 días desde o seu outorgamento. 

IV 

Execución do Contrato 

DÉCIMO OITAVA.-INICIO DO CONTRATO 

A prestación dos servizo deberá comezar no prazo de trinta días desde a sinatura do contrato. 

Formalizado o contrato, o adxudicatario do concurso será responsable de cantas actuacións de colaboración contempla o prego, e iso desde o momento en que os servizos municipais lle entreguen os correspondentes documentos ou soportes informáticos correspondentes aos servizos contratados ou se cursen as ordes especificas para o seu cumprimento. 

DÉCIMO NOVENA.- CUMPRIMENTO DOS PRAZOS 

1.- O contratista queda obrigado ao cumprimento de cantos prazos se sinalan no prego para a prestación dos servizos contratados. 

2.- A constitución en mora do contratista non requirirá interpelación ou intimación previa por parte do Concello. 

3.- A aplicación do pagamento das penalidades non exclúe a indemnización a que a Corporación poida ter dereito por danos e perdas ocasionados con motivo de mora imputable ao contratista. 

VIXÉSIMA.- SANCIÓNS 

1.- O incumprimento dos servizos de colaboración e obrigas determinados no presente prego de condicións poderá ser sancionado pola alcaldía cunha sanción de ata 600 euros, en caso de infraccións leves, e con sanción de 1.200 euros ata 3.000 euros, se se trata de infraccións graves. 

2.- Son infraccións leves: 

2.1.- Os atrasos superiores a 2 meses na contabilización dos asentos e apuntamentos correspondentes nos libros e rexistros establecidos. 

2.2.- Atrasos e moras inxustificados no cumprimento dos prazos de provisión de datos para a rendición de contas. 

2.3.- Incorreccións nas relacións co público ou co persoal do Concello por parte do adxudicatario ou do persoal ao seu cargo. 

2.4.- Peche inxustificado das dependencias de atención ao público durante a xornada establecida, sen que medie autorización do Concello. 

2.5.- Desobediencia leve das ordes que emanan da dirección do servizo que se diten para a eficaz e normal prestación do mesmo. 

2.6.- Incumprimento da obriga de mantemento e decoro das dependencias ao seu cargo. 

2.7.- Calquera outra falta de natureza análoga ás anteriores e que non estea especificamente cualificada como falta grave. 

3.- Son infraccións graves: 

3.1.- Neglixencia na garda e custodia dos valores e documentos entregados para a realización das funcións obxecto de contratación. 

3.2.- Exacción de custas e gastos aos contribuíntes que non están debidamente autorizadas e xustificadas. 

3.3.- Incumprimento das obrigas de contratación do persoal, do tipo de contrato que se realice con este e as obrigas coa Seguridade Social. 

3.4.- Omisión no cumprimento das obrigas na liquidación de valores. 

3.5.- Desobediencia grave das ordes que emanen dos órganos competentes e que se diten para a máis correcta e eficaz prestación dos servizos. 

3.6.- Cesión ou subrogación total ou parcial dos servizos con terceiros sen a previa autorización do Concello. 

3.7.- Interrupción continuada na prestación do servizo por un período de dous días sen causa xustificada. 

3.8.- A prescrición de valores ao seu cargo, por neglixencias imputables á empresa adxudicataria sen prexuízo da esixencia de reintegro se procede. 

3.9.- Percepción ou intento de cobro de cotas cuxa baixa administrativa lle fose comunicada. 

3.10.- Incorrer en falta leve máis de cinco veces no prazo de dous anos contados desde a comisión da primeira delas. 

3.11.- Ingresar as cantidades recadadas en contas distintas das designadas polo Concello. 

3.12.- Condonar ou deixar de cobrar, sen autorización municipal, cantidades da débeda tributaria. 

3.13.- Calquera actuación neglixente que prexudique notoriamente os intereses municipais. 

4.- O importe das sancións poderá aplicarse, se é o caso, ás fianzas constituídas ou ao prezo do contrato. 

5.- Se a infracción do adxudicatario das obrigas impostas puxese en perigo a boa prestación do servizo ou consistise na desobediencia ás ordes do Concello, poderá a Corporación declarar a suspensión inmediata ou a resolución deste contrato sen indemnización ningunha para o adxudicatario, nos termos previstos na lexislación aplicable na materia. 

6.- As sancións e penalidades referidas nos apartados anteriores non exclúen o dereito a indemnización que o Concello teña polos danos e perdas que o incumprimento do contratista lle puidese ocasionar. 

VIXÉSIMO PRIMEIRA.- CESIÓN DO CONTRATO E SUBCONTRATACIÓN 

Rexerá o disposto nos artigos 114 e 115 do Real decreto lexislativo 2/2000. 

V 

Extinción do Contrato 

VIXÉSIMO SEGUNDA.- EXTINCIÓN E RESOLUCIÓN DO CONTRATO 

1.- O contrato extinguirase polo remate do prazo de vixencia ou, se é o caso, da prórroga ou prórrogas, pola declaración de caducidade e pola súa resolución. 

2.- Darán lugar á resolución do contrato as causas contempladas nos artigos 99.6,111,112 E 214 do Real decreto lexislativo 2/2000, de 16 de xuño, e será preceptiva, en todo caso, nos seguintes supostos: 

· Declaración de quebra, suspensión de pagamentos, concurso de acredores ou insolvente errado en calquera procedemento. 

· Falta de constitución en prazo da garantía definitiva 

· Falta de inicio do contrato en prazo sinalado. 

· A provisión comprobada de información a terceiros, públicos ou privados, sen que medie autorización ou consentimento do Concello. 

· Reter e dispor de cantidades recadadas en beneficio propio 

· A redución no cargo anual de voluntaria igual ou superior ao vinte por cento do montante total respecto do exercicio precedente. Esta opción poderá ser instada pola empresa adxudicataria. 

· Cando se resolva o contrato por causa imputable ao contratista,  deberá indemnizarse ao Concello os danos e perdas ocasionados. Para este fin aplicarase, en primeiro lugar, a garantía depositada e, no que exceda do seu importe, o Concello procederá a exercer as accións correspondentes contra o empresario.

3.- Á extinción do contrato e das súas prórrogas, se as houbese, o adxudicatario deberá pór a disposición do Concello toda a documentación que obre no seu poder referente aos expedientes administrativos de recadación e renderá contas da súa xestión co arqueo correspondente, entendendo que en tanto non se produza a plena conformidade da Tesouraría municipal deberá responder aquel fronte a esta, ademais de asumir a obriga de resarcir os danos e perdas que se ocasionen pola súa demora na devolución da documentación ou na rendición de contas. 

4.- A extinción do contrato deixará sen efecto o vínculo do Concello coa empresa adxudicataria ou cos seus empregados, de modo que non poderá entenderse subsistente relación laboral, administrativa ou doutra índole entre estes e o Concello. O adxudicatario responderá directamente fronte aos seus empregados polas consecuencias laborais que se deriven da extinción do contrato coa Administración. 

VIXÉSIMO TERCEIRA.- REVISIÓN DE PREZOS 

De conformidade co disposto no artigo 103.3 do Real decreto lexislativo 2/2000, de 16 de xuño, non procederá a revisión do prezo do contrato. Esta resolución motivase en que o importe do mesmo, ao estar constituído por unha porcentaxe sobre os ingresos tributarios do Concello, experimenta anualmente variacións en función da mellora e eficacia da xestión tributaria do Concello. 

Non obstante, se o tipo impositivo do imposto sobre o valor engadido ou do tributo que o substitúa, experimentase un aumento ou diminución, os módulos de retribución incrementarán ou diminuirán no diferencial entre o tipo do IVE vixente ao tempo da adxudicación e o tipo do IVE resultante. 

VIXÉSIMO CUARTA.- PRERROGATIVAS DA ADMINISTRACIÓN 
O Concello terá as prerrogativas de dirixir os servizos, de interpretar o contrato, de modificar a prestación segundo a conveniencia do servizo e de suspender a execución por causas de interese público, indemnizando, se é o caso, á empresa adxudicataria polos danos e perdas ocasionados, conforme ao establecido na normativa de contratos coas administracións públicas. 

VIXÉSIMO QUINTA.- XURISDICIÓN e COMPETENCIA 

Os litixios derivados deste contrato entenderanse sempre sometidos á xurisdición contencioso-administrativa e aos tribunais ou xulgados competentes con xurisdición no lugar en que a Corporación ten a súa sede. 

ANEXO I 

Modelo de Proposición 

"D./Dª.………………………………………………………………………………………

con domicilio en 
......................………………………………………………… 

e DNI: ….........…………… expedido en …..........……, en nome e representación 

de ….…………………………, con domicilio social en…………………,con Código de Identificación Fiscal ………………….. ,manifesta o seguinte: 

1°._ Que coñece o prego de prescricións técnicas relativo á contratación, polo procedemento de concurso, dos servizos de colaboración na xestión tributaria, censual, inspectora e recadatoria do Concello de Ames e que acepta plenamente o prego de cláusulas administrativas deste. 

2°.- Que declara baixo a súa responsabilidade que a empresa licitadora ten capacidade xurídica e medios suficientes para prestar dito servizo, que reúne os requirimentos específicos esixidos para dita prestación e que non se acha comprendida en ningún dos casos de prohibición sinalados na lexislación vixente. 

3°.- Que, en caso de resultar adxudicatario/a, prestará o servizo con suxeición, en todo caso, aos requirimentos e condicións dos pregos aprobados. 

. 

4º.- Que se compromete, conforme a todo o dito, a realizar as prestacións obxecto do contrato no punto primeiro, formulando a seguinte oferta económica: 

(Detallar a oferta coa desagregación requirida no cláusula décimo terceira do presente prego) 

Lugar, data e sinatura do/a LICITADOR/A.”
C) PARA CONTROL DO GOBERNO:
Mocións. 

2.1 Moción presentada polo grupo municipal popular para a ampliación do horario e mellora do servizo de correos na oficina do Milladoiro.

Toma a palabra o voceiro do grupo municipal popular don Santiago V. Amor Barreiro que da lectura a seguinte moción:

 “EXPOSICIÓN DE MOTIVOS 

O servizo de correos é un servizo público que debe ser, non só eficaz, senón tamén responder ás necesidades dos usuarios. 

No Milladoiro, ternos unha oficina de correos que non presta servizo pola tarde, algo que resulta incomprensible dado o importante núcleo de poboación que atende, sin olvidar a existencia ademais dun polígono industrial que xera unha lóxica demanda deste servizo. Ademais os veciños das parroquias das que depende a oficina do Milladoiro padecen continuos retrasos na recepción da correspondencia, que en moitos casos é de ata unha semana 

No ano 2006, o Partido Popular demandou publicamente, tanto nos medios de comunicación corno através dunha pregunta formulada polos deputados do noso partido no Congreso, a ampliación do horario da oficina de Correos que actualmente presta servizo no nucleo do Milladoiro. 

Desgraciadamente a resposta que obtivemos do Ministerio de Fomento foi que “con anterioridade ao ano 2004 a oficina prestaba só 3 horas diarias ,e que na actualidade era unha oficina técnica con horario de rnañá que se ubica nun novo local” , “Que a citada oficina se atopa próxima e ben comunicada coa sucursal n° 1 de Santiago que dispón de horario de mañá e de tarde para a atención ao público E que actualmente a oferta de servizos cubre as necesidades postais da zona” 

A resposta polo tanto, manifesta claramente un prexuízo as veciñas 

e veciños do Miltadoiro así como os usuarios en xeral que só poden 

acudir a facer algunha xestión á oficina de Correos en horario de 

mañá, co que elo supón. 

Por todo o exposto anteriormente, o Grupo Municipal do Partido Popular, propón á consideración do Pleno da Corporación a seguinte MOCIÓN:

· Con motivo de prestar un servizo de calidade e atender as demandas dos usuarios da oficina do Mílladoiro, o Grupo Popular propón que o Concello inste á entidade pública Correos para que adopte as medidas necesarias para que aperture en horario de tarde a oficina que actualmente ten no Milladoiro. 

· Asemade pedimos que se mellore o servizo de reparto dependente da oficina do Milladoiro no tocante ás rúas do casco urbano e ás parroquias, así coma no polígono Industrial 

· Que se nos de traslado por escrito das xestións realizadas.”

Toma a palabra o concelleiro do grupo municipal do BNG don David Santomil Mosquera que di: “Quixera comentar que vendo a acta da comisión informativa correspondente, un dos concelleiros do grupo socialista non está a concordar coas decisións do seu propio grupo, como tamén acabamos de ver na votación do punto anterior. Nesta moción este concelleiro vota a favor mentres o resto do grupo socialista abstense, o mesmo acontece nos puntos quinto e sexto onde o concelleiro fai un voto particular mentres o seu grupo abstense  polo que debe haber un problema de comunicación interna que se está a visualizar cada vez máis e o grupo socialista debería dar unha explicación.”
Intervén o señor alcalde don Carlos Antonio Fernández Castro que di: “Señor Santomil hai unhas normas de comportamento entre os grupos municipais que consisten en que todos temos sempre moitísimo respecto polo que sucede nos demais grupos en calquera caso nada anormal, xa ten sucedido aquí neste pleno e nesta mesma corporación algunha ocasión na que si fosemos inquisidores houberamos feito algunha pregunta nese sentido pero fomos respectuosos co que pasa nos grupos municipais e non lle digo nada na corporación anterior con algún grupo como ao que vostede pertence.”
Toma a palabra o concelleiro do grupo municipal do BNG don David Santomil Mosquera que di: “Non tratamos de faltar ao respecto a ninguén, simplemente sorpréndenos que un membro do seu grupo que foi ademais voceiro, concelleiro de persoal, reforma administrativa e membro da Xunta de Goberno Local de repente actúe desta maneira.”

Intervén o señor alcalde don Carlos Antonio Fernández Castro que di: “Creo que vostede mesmo rompeu neste pleno a disciplina do seu grupo e nos respectamos e calamos.”
Toma a palabra o concelleiro do grupo municipal do BNG don David Santomil Mosquera que di: “No tocante a propia moción estamos a favor, xa que a oficina de Milladoiro simplemente abre polas mañas mentras que a de Bertamiráns o fai mañá e tarde, cando o Milladoiro ten unha poboación superior. Vemos que o problema está tamén na numeración das vivendas e na insuficiencia do persoal, neste senso quixéramos recordar que no mes de outubro o grupo municipal do BNG trouxo a este pleno unha moción que falaba da actualización da numeración das vivendas do concello e execución do plan de sinalización en concreto que se fixera nun prazo máximo de tres meses, estes tres meses xa van ala e aínda non se executou. Por outra banda está o novo decreto de correos que ten pensado aplicar o goberno do estado e neste senso quixéramos saber si este goberno municipal ten previsto tomar algunha medida ou si dalgunha maneira pode garantirnos que non vai a afectar ao concello de Ames, doutro xeito 440.000 galegos quedarían sen reparto a domicilio e preguntamos ao grupo socialista si tanto as áreas rurais do concello como as urbanizacións se van a ver afectadas nun futuro coa aplicación deste decreto.”

Toma a palabra o concelleiro do grupo municipal socialista don Santos Lorenzo Lorenzo que di: “Do que se trata no pleno é de traer mocións que transmitan as inquedanzas e que  trátanse en comisións informativas. O que fago eu é votar en conciencia por enriba dos criterios políticos.”

Toma a palabra o voceiro do grupo municipal socialista don Francisco Villaverde Marcos que di: “Sorpréndenos as manifestacións do señor Santomil, respecto a moción presentada polo grupo municipal popular nós vamos a votar favorablemente xa que nos parece necesario que se mellore o servizo de correos, creemos que dentro do plan de ampliación de horarios en oficinas postais a xerencia da zona de Santiago propón para a oficina de Milladoiro a ampliación a horario completo, esta efectividade está supeditada a aprobación orzamentaria correspondente. En canto a distribución polas zonas rurais recoñecen que hai problemas na zona de Bentín, Mimosas e no Polígono Industrial, por falta de persoal e que en principio van aumentar, aínda así para facer maior presión imos votar a favor da moción.”
Toma a palabra o voceiro do grupo municipal popular don Santiago V. Amor Barreiro que di: “Preguntarlle ao voceiro do grupo municipal socialista si o escrito do que sacou esa información foi recibido no ano 2007 ou neste ano, e se nos pode facilitar unha copia do mesmo.”

Toma a palabra o voceiro do grupo municipal socialista don Francisco Villaverde Marcos que di: “Non hai problema en darlle copia, aínda que parte da miña intervención responde a informacións verbais, pero de todos modos o escrito é de data febreiro deste ano.”

Toma a palabra o concelleiro do grupo municipal do BNG don David Santomil Mosquera que di: “Non quero que se malinterprete a miña primeira intervención xa que non quería persoalizar e non quero faltar ao respecto a ninguén.”
Toma a palabra o voceiro do grupo municipal socialista don Francisco Villaverde Marcos que di: “Non teño coñecemento de que vaian a desaparecer os carteiros rurais, cando teñamos a seguridade de saber como vai quedar o tema xa veremos qué facer.” 
Rematadas as intervencións o pleno da Corporación por unanimidade dos seus membros presentes, aproba a moción para a ampliación do horario e mellora do servizo de correos na oficina do Milladoiro, presentada polo grupo municipal popular.
2.2 Moción presentada polo grupo municipal popular para evitar o impacto sobre as economías familiares xerado pola desaparición da tarifa eléctrica nocturna.

Toma a palabra o voceiro do grupo municipal popular don Ramón García Argibay que da lectura a seguinte moción:

“Exposición de motivos.- Nas últimas semanas fíxose pública a medida aprobada polo Goberno Socialista de Rodríguez Zapatero, polo que a partir do 1 de xullo desaparece a tarifa eléctrica nocturna, obrigando ás familias a cambiar a potencia dos contratos, pasando de tarifa eléctrica nocturna a tarifa de horario discriminado, así como a aumentar a potencia eléctrica contratada, xa que o cálculo pasa de realizarse sobre o consumo máximo nocturno a tomar como referencia o pico de consumo máximo de día e, na maioría dos casos, cambiar os equipos domésticos (instalación e acumuladores de calor) nas vivendas con calegacción eléctrica. 

O cambio tarifario supón para as familias, ademais do incremento na factura mensual por consumo de electricidade ( o recargo nas horas punta será do 35% fronte ao 3% actual, e o desconto nas horas val do 47%, agora de 55% ), a obriga de cambiar os limitadores de potencia ( con un custo de 160 a 180 euros ) e a adaptación da instalación e/o dos acumuladores de calor ( 200 a 300 euros). 

O antedito cambio tarifario estímase que vai provocar un incremento da factura de consumo eléctrico mensual entre un 10% e un 50%, sen que mediase por parte do consumidor ningunha actuación que o provoque, nin exista ningunha variación no seu consumo. Trátase por tanto dunha medida unilateral das empresas eléctricas aprobada por el gobierno socialista, que supón pagar moito máis polo mesmo servizo. 

A situación agrávase se se tén en conta que en moitos municipios, como foi o caso de Ames, as administracións locais promoveron este tipo de tarifas, auspiciando que na construcción de novas vivendas, as instalacións de calefacción estiveron adaptadas para a utilización de calefactores eléctricos. Este feito levou a que na nosa cidade exista unha grande cantidade de vivendas construídas durante os anos 80 e 90 que estean deseñadas para a utilización de acumuladores eléctricos, cuxo cambio cara instalacións de calefacción de caldeira de gas, acumuladores de enerxía solar ou similares supón un importante desembolso económico para as familias, ademais dos cambios estruturais na vivenda. 

Diante de todo o exposto o Grupo Municipal do Partido Popular presenta a seguinte 

MOCIÓN 

A Corporación Municipal de Ames, acorda por unanimidade, que diante do incremento estimado de ata un 50% na factura mensual de electricídade que vaí supoñer para os amienses afectados, a medida de supresión da tarifa nocturna adoptada unilateralmente polo Goberno Socialista, sen previsión nin acordo co resto de administracións: 

Primeiro.- Manifesta o seu total rexeite a esta medida que entende como unha modificación unilateral do contrato polas empresas eléctricas, autorizada polo Goberno Español Socialista, sen ningunha responsabilidade por parte do consumidor que soportará o custo económico da medida. 

Segundo.- Insta á Xunta de Galicia: 

· A que se realicen as xestións necesarias diante do Ministerio de Industria para que non se leve a cabo a medida de supresión da tarifa nocturna ou se estableza unha moratoria durante a que poidan poñerse en marcha medidas que faciliten a adopción de hábitos de consumo e das instalacións domésticas.

· A adoptar as medidas necesarias para conquerir axudas de apoio ás familias para afrontar a situación; establecer acordos coas empresas eléctricas para que leven a cabo a substitución gratuíta dos equipos, e garantir que o novo sistema non supoña para as familias pagar máis polo mesmo consumo. 
· A poñer en marcha unha estratexia de información e apoio para que as familias deste Concello que teñan contratada tarifa nocturna, reciban o asesoramento necesario que lles permita realizar de forma adecuada a adaptación á nova tarifa de discriminación horaria.”

Toma a palabra o voceiro do grupo municipal do BNG don Xosé Manuel Fernández López que di: “Respecto desta moción nós presentamos un voto particular.- Coincidimos pero só en parte coas argumentacións do grupo municipal popular. Dicir que a Galicia afectalle sobremaneira xa que hai 160.000 usuarios, o 16% do conxunto de usuarios do estado o que quere dicir é que esta tarifa está moi estendida en Galicia. Desde a Consellería de Industria xa se veu a facer algunha campaña informativa a respecto das repercusións que ía ter esta supresión, por exemplo distribuíronse 19.000 folletos en 35 asociacións de consumidores, 60 OMICS, na FEGAMP e noutras institucións. Creemos que o importante é sacar unha resolución o máis unánime posible, nós fixemos un voto particular no sentido de facer unha declaración única evitando a exposición de motivos e propoñemos un punto único que di o seguinte: “Instar á Xunta de Galiza a que demande do Ministerio de Industria, Turismo e Comercio o mantemento dunha tarifa con características semellantes á nocturna e a gratuidade do cambio de limitadores, así como a creación de liñas de subvención para os custes de adaptación dos equipamentos das vivendas de usuarios/as de Tarifa Nocturna que desexen acollerse á Tarifa con Discriminación Horaria.”
Toma a palabra o concelleiro do grupo municipal socialista don Santos Lorenzo Lorenzo que di: “Como xa dixemos na comisión informativa na que se tratou este asunto estamos todos dacordo no fondo da cuestión,  non entramos na exposición de motivos para non politizar, é simplemente trasladar a inquedanza das persoas afectadas e sobre este sentido había varias redaccións, partindo da proposta inicial do grupo municipal popular,  eu presentara tamén un voto particular pero a vista da redacción presentada polo grupo municipal do BNG optei por retirar o meu e dar por bo ese texto, para que así se poda conseguir a unanimidade na proposta.”
Toma a palabra o voceiro do grupo municipal popular don Ramón García Argibay que di: “O que nos interesa é que o sentido da moción vaia adiante, polo que tamén estamos de acordo coa redacción proposta polo BNG, pero votamos en falta o tema da información que creemos que o concello debe de facer unha labor importante de información e así o poñiamos no punto terceiro da nosa moción e si se inclúe votaremos a favor.”
Toma a palabra como voceiro do grupo municipal socialista don Carlos Antonio Fernández Castro que di: “Nós estamos na liña de apoiar o voto particular presentado polo BNG sin entrar na exposición de motivos. No caso da moción do grupo popular rexeitamos abertamente a exposición de motivos por imprecisa por moi partidista e por electoralista, de feito aparecen numerosas alusións como “..medida aprobada polo Goberno Socialista de Rodríguez Zapatero..” e logo insistise varias veces sobre o “goberno socialista”. Como en todo caso no Parlamento Galego se aprobou por unanimidade solicitar da Xunta que demande ao goberno central o mantemento da tarifa eléctrica nocturna e que subvencione a adaptación das instalacións para as familias que opten por contratar a nova modalidade, nós non temos ningún inconvinte en subscribir e apoiar o voto particular presentado.”
Rematas as intervencións se somete en primeiro lugar a votación o voto particular presentado polo grupo municipal do BNG, quedando aprobado por unanimidade e sendo o texto definitivo da moción aprobada o seguinte:
Primeiro.- Instar á Xunta de Galiza a que demande do Ministerio de Industria, Turismo e Comercio o mantemento dunha tarifa con características semellantes á nocturna e a gratuidade do cambio de limitadores, así como a creación de liñas de subvención para os custes de adaptación dos equipamentos das vivendas de usuarios/as de Tarifa Nocturna que desexen acollerse á Tarifa con Discriminación Horaria.

Segundo.- Poñer en marcha unha estratexia de información e apoio para que as familias deste Concello que teñan contratada tarifa nocturna, reciban o asesoramento necesario que lles permita realizar de forma adecuada a adaptación á nova tarifa de discriminación horaria.
2.3 Moción presentada polo grupo municipal popular para adhesión á plataforma “todos contra o canón” para a supresión do canón dixital.

Toma a palabra o voceiro do grupo municipal popular don Santiago V. Amor Barreiro que da lectura a seguinte moción:

“MOCION PARA A ADHESIÓN A PLATAFORMA «TODOS CONTRA O CANON” PARA A SUPRESIÓN DO CANON DIXITAL 

Santiago V. Amor Barreiro, Voceiro do Grupo Municipal Popular no Concello de Ames, en nome e representación do mesmo e ó abeiro do establecido no Regulamento de Organización, Funcionamento e Réxime Xurídico das Entidades Locais de 1986, eleva ó Pleno da Corporación para o seu debate a seguinte Moción. 

MOCION 

Con motivo da publicación e entrada en vigor dos novos Canons Dixitais que ten a súa orixe no artigo 25 da Lei de Propiedade Intelectual ante o evidente prexuízo á totalidade de usuarios e consumidores, cidadáns todos eles, que esta medida representa e constatando: 

1.- Que este ca non grava indiscriminadamente a todos os cidadáns, só polo feito de ser sospeitosos de poder realizar unha copia dunha obra suxeita a propiedade intelectual. 

2.- Que este canon grava igual de indiscriminadamente a calquera usuario da tecnoloxía, desde os xulgados aos estudantes pasando polos fotógrafos e os fabricantes de software, imponse tamén ao material escolar, aos elementos que necesitan as nosas empresas, comerciantes e profesionais forzosamente para traballar, e esténdese a todas as actividades que utilicen dispositivos electrónicos. 

Ata este propio concello queda afectado, converténdose noutra carga máis que deben soportar, a cambio de nada, os nosos veciños e veciñas. 

3.- Que estamos fronte a un imposto de carácter xeral a favor de determinadas persoas privadas, sen ningún tipo de control por parte do Estado, e que encarece ata un corenta por cento os produtos tecnolóxicos. O canon nada ten que ver coa 

piratería, aínda que, interesadamente, as entidades de xestión quixeron mesturar ámbolos dous conceptos. 

4 Que dito canon está recadando ata polas obras de autores e creadores non representados polas entidades de xestión, aínda que eles non entran na repartición do recadado. 

Fronte a esta anómala situación, cidadáns, empresas, asociacións culturais, deportivas, de defensa dos usuarios, institutos, concellos, sindicatos e patronais, sen distinción de opción política, credo, idade ou nacionalidade agrupáronse na plataforma TODOS 

CONTRA O CANON. 

Por todas estas razóns, propon se a adopción dos seguintes ACORDOS. 

O Concello de Ames, como representante de todos os seus veciños e veciñas, mostra a súa adhesión á plataforma TODOS CONTRA O CANON, apoiando a quen actúa en defensa de toda a cidadanía. 

Así mesmo, insta ao Goberno para que proceda á derrogación do artigo 25 da LPI e, en todo caso, solicita ao goberno a exclusión municipal do pago deste canon.”
Intervén o señor alcalde don Carlos Antonio Fernández Castro que di: “Esta moción presentada polo grupo municipal popular tivo na comisión informativa unha modificación a parte resolutiva presentada polo concelleiro don Santos Lorenzo Lorenzo coa seguinte redacción : “O Concello de Ames expresa o seu total respecto pola propiedade privada e polos dereitos dos autores de contidos, calquera que sexa a súa orixe (texto, audio, vídeo, fotografía, etc. ) e a súa máxima disposición a mellorar a colaboración coas autoridades xurídicas e policiais dentro da regulación que se estableza, no eido das administracións públicas para a resolución e o esclarecemento daquelas actividades delictivas que se poidan producir en torno ao mal uso das TIC esta foi unha enmenda “in voce” que contou co apoio da maioría dos representantes da comisión informativa e coa abstención dos restantes membros.”
Toma a palabra o concelleiro do grupo municipal socialista don Santos Lorenzo Lorenzo que di: “Neste caso é un punto que se aceptou na comisión informativa e que ven co respaldo da maioría. Unha matización, amosar o noso respecto a propiedade intelectual que non modifica o fondo da proposta inicial do grupo popular.”
Toma a palabra o voceiro do grupo municipal do BNG don Xosé Manuel Fernández López que di: “A miña intervención vai un pouco para fixar a posición do grupo do BNG a respecto do canon dixital. O canón é unha taxa aplicada a diversos medios de gravación e cuxa recadación reciben os autores, productores, asociados, etc. en compensación pola copias que se fan dos seus traballos. Este canón cobrou especial relevancia en setembro de 2003 baixo o goberno de maioría absoluta do Partido Popular que foi cando se empezou a aplicar aos CDs e DVDs virxes. A moción foi presentada con certo caracter electoralista e demaxógico porque non se corresponde coa actuación do goberno do partido popular cando tiña a maioría absoluta no goberno central. A moción avoga pola supresión do canón pero en ningún momento fala dunha posible alternativa para que os dereitos de propiedade intelectual se vexan amparados. Nós posicionamonos en contra do canón a calquera soporte dixital, pero creemos que a supresión debe ir ligada a unha alternativa que concilie os dereitos dos usuarios pero tamén a salvagarda do dereito a propiedade intelectual. Consideramos mais útil que se produza un debate político e social que adherise agora a unha plataforma que en principio se creou para ir en contra dunha medida iniciada polo partido popular.”
Toma a palabra o voceiro do grupo municipal popular don Santiago V. Amor Barreiro que di: “No ano 2003 cando gobernaba o partido popular se aplicou un imposto sobre diferentes artigos pero gustaríame falar do novo imposto o do incremento que se vai a aplicar a outros novos artigos. Este novo canón vai a supor para a SGAE en torno aos 94.385.000 euros, case que 16.000.000.000 das antigas pesetas, que repercute no incremento de prezo nas tarxetas das cámaras dixitais nun 28%, nos MP3 nun 24%. Os DVD virxes nun pack de 10 soben un 41% e incluso os móbiles soben por este canón un 5%. Son coñecedor de que no ano 2003 se impuxo un imposto pero agora estase aumentando desmesuradamente.”
Toma a palabra como voceiro do grupo municipal socialista don Carlos Antonio Fernández Castro que di: “Nós estaríamos dispostos a apoiar que o grupo municipal do BNG que tivo agora unha intervención clarificadora neste pleno propoña unha alternativa para rexeitar a moción do grupo popular, e abrir ese cauce de diálogo no novo Parlamento que se vai a constituír nunhas semanas e que busquen alternativas e saídas. O día 30 de xaneiro de 2008 recibimos un comunicado no que se nos dicía que o Partido Popular tiña lanzadas mocións en cascada para ser debatidas nos concellos o que demostra un profundo descoñecemento e falta de seriedade, xa que as novas tarifas non entraron en vigor senón que existe un borrador e orden ministerial conxunta de Cultura e Industria que aínda non foran sequera aprobados. Con respecto a propiedade intelectual está recollida na constitución española e figura entre os primeiros dereitos fundamentais que se recoñeceron dende hai máis de dous séculos, os dereitos económicos que se derivan constitúen o salario do creador e entendemos que a moción é extremadamente oportunista e electoralista. Votaremos en contra como xa se fixo no Parlamento de Galicia cos votos socialistas e nacionalistas.”
Toma a palabra o voceiro do grupo municipal do BNG don Xosé Manuel Fernández López que di: “Insistir que nós estamos tamén contra do canón pero creemos que require dun debate máis amplo e non ao fío dunhas eleccións.”
Toma a palabra o voceiro do grupo municipal popular don Santiago V. Amor Barreiro que di: “Do que falamos aquí é da adhesión a plataforma “todos contra o canón” que como indicaba antes está formada por concellos, patronatos, sindicais, e entidades de toda índole tanto culturais e deportivas e non vamos a entrar nos motivos, creo que cada partido xa manifestou a súa postura e non ven ao caso falar de temas electoralistas unha vez pasadas as mesmas, do que falamos é dos problemas que afectan aos cidadáns como cando van a mercar un destes produtos.”

Rematadas as intervencións o pleno da Corporación somete a moción a votación que obtén o voto a favor dos sete representantes do grupo municipal popular e do concelleiro do grupo municipal socialista don Santos Lorenzo Lorenzo, o voto en contra dos oito representantes restantes do grupo municipal socialista e a abstención dos cinco representantes do grupo municipal do BNG, co que resulta un empate na votación. Realizada unha nova votación o resultado segue sendo de empate polo que tendo en conta o voto de calidade do señor alcalde queda rexeitada a moción presentada.
2.4 Moción do grupo municipal popular para a reparación e acondicionamento das zonas afectadas pola autovía AG-56 Santiago-Brión e para rematar có illamento que sofren as urbanización As Mimosas, A Grela e Aldea Nova.

Toma a palabra o voceiro do grupo municipal popular don Ramón García Argibay que da lectura a seguinte moción:

EXPOSICIÓN DE MOTIVOS 

A construción de infraestruturas provoca en moitas ocasións que núcleos poboacionais e urbanizacións queden iliadas, alomenos mediante conexión peonil. Así ocorre no caso de Aldea Nova e as Mimosas-A Grela. Ademais, os danos colaterais que provoca nas zonas por onde discorre a autovía provocaron modificacións e aiteracións nos terreos que aínda non foron arranxados. 

Inténtase enarbolar a bandeira do ecoloxismo, do naturismo, e mesmo monopolizar declaracións encamiñadas a fomentar e promocionar os paseos a pé en lugar dos vehículos, pero cando xorde a ocasión, non pomos os medios necesarios para facelo, ben porque non se fai un seguímento de control e vixilancia das obras, e/ou ben porque non ternos a capacidade suficiente para negociar coas empresas responsables da construción dos novos accesos da Autovía AG-56 Santiago Brión e/ou coa Consellería de Politica Territorial, Obras Públicas e Transportes. 

Se a ¡sto unimos as présas que se puxeron para dicir que está rematada a autovía Santiago — Brión, vemos que se cometeron moitos erros que están a producir graves danos colaterais aos veciños, sobre todo nos arredores dos accesos á Autovía. 

Antes de comezar a construción da Autovía Santiago Brión, Aldea Nova estaba perfectamente comunicada por beirarrúas con Bertamiráns e os veciños facían a diario uso destas beirarrúas que agora non existen. Desde fai uns meses, as persoas que residen nesta urbanización vense obrigadas a coller o coche para desprazarse a Bertamiráns. 

O caso da urbanización das Mimosas-A Grela, é aínda peor, a situación de illamento para as persoas que alí residen, provoca que non se poida ir camiñando en dirección ao Milladoiro ou dar un paseo fóra da urbanización como se facía fai uns meses. Para os veciños da Grela a Ventín, unha actividade tan usual como ir á misa os 

domingos a pé faise misión imposible. O acceso a esta urbanización a través de vehículos provoca tamén incomodidades para os veciños e os visitantes que ata alí se desprazan. 

Noutras zonas por onde díscorre a autovía, por nomear algunhas, como o caso de Coyas, co perigoso e inacabado pasadizo peonil, o estado no que se atopan os firmes das estradas das zonas de Paramuíño ou Costoia, a situación lamentable da estrada que vai desde Ventín a Biduído de Arriba, etc. Deberían preocupar ao Grupo de Goberno e ser unha das máximas prioridades, principalmente por dous motivos: 

1. Polas graves carencias de seguridade e o perigo que con leva para os usuarios (viandantes e vehículos). 

2. Polo gasto que pode supoñer para o Concello no caso de que non queden arranxadas estas deficiencias por parte da construtora responsable da autovía, que é a quen Ile corresponde a responsabilidade de efectuar a reparación dos danos mencionados. 

Por todo o exposto, o Grupo Municipal Popular propón á consideración do pleno a seguinte 

MOCIÓN 

1.- Que se requira á empresa constructora da autovía Santiago — Brión ou, no seu defecto, á Consellería de Política Territorial, Obras Públicas e Transportes, para que os accesos por beirarrúas entre Aldea Nova e Bertamiráns queden perfectamente restablecidos, alomenos, nas mesmas condicións que antes do comezo das obras. Ou, no seu defecto, solución alternativa. 

2.- Que se poñan todos os medios necesarios para que se minimice o impacto negativo que está causando a Autovía aos residentes da Urbanización das Mimosas — A Grela.
3- Que se inste á empresa construtora ou, no seu defecto, á Consellería de Política Territorial, Obras Públicas e Transportes, para que acondicione todas as zonas afectadas pola construción da  autovía AG-56 Santiago-Brión, tales como o paso peonil de Cobas, o entorno de Paramuíño, As Mimosas, estrada Costoia-Framil, pista de Castrigo e o tramo Ventín-Biduido.”
Intervén o señor alcalde don Carlos Antonio Fernández Castro que di: “No ditame da comisión informativa di que por acordo dos representantes do grupo municipal popular e do BNG na moción orixinaria introducense os seguintes cambios: ”Na exposición de motivos 5º paragrafo onde di para os veciños da Grela diría para os veciños da Grela a Ventín. No punto 3º da parte resolutiva engádese estrada Costoia-Framil, pista de Castrigo e o tramo Ventín-Biduido” polo que non se trata dun voto particular senón dun engadido a moción.
Toma a palabra o concelleiro do grupo municipal do BNG don David Santomil Mosquera que di: “Como xa se dixo na comisión informativa o BNG de Ames quixo engadir que aquelas estradas locais que se viran afectadas pola autovía se reparasen coa máxima axilidade, concretamente as estradas Costoia-Framil, pista de Castrigo e o tramo Ventín-Biduido, estradas das que xa se falou con anterioridade a través de rogos e preguntas e nas que se contestou:  farase o antes posible. Por outra banda hoxe mesmo vin no meu casilleiro a resposta do concelleiro don Gustavo Nieto en relación cun escrito que presentamos a finais do mes pasado no cal nos informa que presentaron unha solicitude a empresa adxudicataria das obras da autovía para que se faga cargo da reparación en concreto do tramo de Framil a Costoia. Somos concelleiros que nos acabamos de incorporar pero creemos que cousas como estas deberían ter outra solución xa que os baches desa estrada chegan a unha profundidade de 20 centímetros e recibimos moitas queixas dos veciños da zona por este tema, e agora o grupo do goberno nos está a dicir que están presentado solicitudes e negociando coa empresa adxudicataria para que as reparen, ¿ tan difícil é bachear esa zona como xa se fixo en outras e non ter que estar agardando a que esas negociacións se terminen?”
Toma a palabra o voceiro do grupo municipal popular don Ramón García Argibay que di: “Ratificar o que acordamos na comisión informativa: que se arranxen canto antes todas pistas afectadas pola construción da autovía e que non se alongue como está a pasar coas pistas das que falamos.”
Toma a palabra o concelleiro de Infraestruturas e Obras, Servizos Básicos, Parques e Xardíns don Gustavo E. Nieto Santiago que di: “A moción presentada polo grupo popular ten o obxectivo de desmerecer a obra da autovía Santiago-Brión e vou a explicalo. Primeiro dicirlle que o proxecto que se executou xa estaba na época na que estaba de presidente o Sr. Fraga e este proxecto non levaba consigo ningunha das reparacións que vostedes solicitan na moción, tamén dicirlle que hai agora obras feitas que tampouco ese proxecto inicial levaba, como por exemplo o enlace das Mimosas-A Grela. Falan de que o paso peonil de Cobas está en mal estado dicirlle que xa hai compromiso por parte da empresa da autovía para reparalo, pero cando o grupo popular gobernou Ames non se molestou en que se fixera ese paso, de feito foi este alcalde na anterior corporación o que paralizou as obras e consígueo ese paso peonil. Fala tamén de Ventín, a solución que se lle daba no proxecto inicial a estes veciños era un paso soterrado, e como eles non están dacordo estamos negociando distintas maneiras de arranxalo coa empresa da autovía. Falan de moitas outras cousas entre elas o paso de Aldea Nova a Bertamiráns, por certo o corte das beirarrúas xa viña no proxecto inicial sen que ninguén do partido popular dixese nin fixese nada. Esta moción é bastante electoral como foi o anuncio o 13 de xuño de 2005 do señor Nuñez Feijoo daquela Conselleiro de Política Territorial da construción da autovía dicindo que comezaría en setembro, isto dez días antes das eleccións. Vostedes acordanse tarde dos problemas que xurdiron coa construción da autovía. O 23 de xaneiro deste ano o alcalde, eu mesmo, membros da Xunta de Galicia, membros da Deputación Provincial e responsables da UTE estivemos percorrendo todos estes puntos da autovía e incluso así saíu publicado en varios medios de comunicación, amosamos todos estes problemas dos que xa éramos conscientes e quedamos en buscarlle solución.”
Toma a palabra o concelleiro do grupo municipal do BNG don David Santomil Mosquera que di: “Non creemos que o grupo popular estea a desmerecer autovía e tachar de electoralista a súa moción tamén se podería facer en relación ao grupo soclialista cando a foto da autovía sae recortada para que so saian os alcaldes  socialistas. O que si queremos é insistir na reparación dese tramo da estrada de Costoia a Framil, levamos dende outubro con este tema, si presentaron a solicitude esperamos que teñan resposta canto antes e senón busquen solucións alternativas a unha situación que consideramos crítica.”

Toma a palabra o voceiro do grupo municipal popular don Ramón García Argibay que di: “Cada vez que o grupo popular fai unha proposta acúsannos de electoralismo pero o que si é certo é que as estradas están feitas un desastre e ademais cae vostede en contradicións primeiro di que nos non fixemos nada e logo di que a autovía ven da época do Sr. Fraga. O proxecto da autovía fixo o partido popular co que evidentemente non vamos en contra da autovía senón todo o contrario considerámola vital, isto xustifica que o partido popular puxera os cauces e os medios para iniciar esta obra que por certo cando se inaugurou nin sequera se tivo a delicadeza de invitar ao Sr. Núñez Feijoo. Cando fala de que no 2003 o grupo municipal popular non se molestou do paso de Cobas recórdolle que nesa data o bipartito era quen tiña que preocuparse pero como sempre hai que volver ao pasado, somos nós os que temos a culpa de todo, e creo que neste caso o que vostede debía dicir é que a autovía é un logro do partido popular. Di que fala cos veciños pois non sei con cales, e sobre o das beirarrúas de Aldea Nova cando se fixo o proxecto inicial nin sequera estaban feitas e se remataron cando gobernaba o bipartito polo que a responsabilidade de como se remataban unha vez acabada a autovía será súa. Cando falamos de pasar a pé das Mimosas a Grela vemos que a realidade é que non é posible. Cando se planifica unha obra como esta tanto aquí como en todos os lados haina que ir modificando conforme se detectan os fallos e non cremos que a situación de hoxe sexa a ideal polo menos non para o partido popular. O mesmo pasa cos danos colaterales nas estradas que circundan a autovía, a estrada de Ventín é impresentable e si tanto falan cos veciños non entendemos como temos reclamacións deles todos os días, non tratamos de presentar mocións tachando a autovía senón que o que queremos é que se solucionen os problemas dos veciños e non queremos tampouco cargarlle cos gastos ao concello queremos que se requira a Consellería ou a empresa constructora a que reparen os danos.”
Toma a palabra o concelleiro de Infraestruturas e Obras, Servizos Básicos, Parques e Xardíns don Gustavo E. Nieto Santiago que di: “Dicirlle que o bacheo que se fixo debaixo da ponte que vai para Paramuiño non foi o concello senón a empresa Romel, cando pasou o cable a instancia nosa que dixémoslle que bacheara polo mal estado no que se atopaba. Dicirlle que xa sabemos que o proxecto era do partido popular, pero polos recortes de prensa que eu teño xa no ano 2000 se falaba dela, e no caso de Cobas xa se puideron facer as xestións necesarias para deixar un paso peonil.”
Intervén o señor alcalde don Carlos Antonio Fernández Castro que di: “Habería moito que falar da autovía, xa o defunto Sr. Cuiña garantira que a autovía estaría rematada no ano 2004, afortunadamente a autovía hoxe é unha realidade, e a empresa concesionaria da autovía non é unha empresa constructora polo que unha vez rematadas as obras non marcha senón que vai a estar conservandoa e complementandoa. A empresa pediu un certo grado de flexibilidade para poder traballar dunha forma máis intensa no que é o eixo principal da autovía e poder poñela en servizo e facer que 27.000 vehículos diarios tiveran unhas mellores condicións de circulación e de feito é comprobable que a determinadas horas punta onde antes atopabamos centos de vehículos transitando por vías de caracter local agora transitan pola autovía e como a posta en marcha era prioritaria pediron retrasar as obras complementarias pero existen compromisos firmes subscritos en conxunto pola propia Consellería de Política Territorial e a empresa concesionaria. É certo que o paso peonil de Ponteloureiros non estaba no proxecto e aquel fora ditaminado favorablemente polo goberno municipal anterior ao ano 2003, cando levamos a sorpresa de que non existía ese paso tiven que paralizar as obras por motivo duns flecos que tiñan e negociar a construción do paso, resulta contraditorio que o mesmo goberno que deu aprobación ao proxecto da autovía sen paso peoníl tamén dera autorización a un plan xeral no que se permitía a construción dunhas 2000 vivendas nos Loureiros polo que 6000 ou 7000 persoas tiñan que transitar habitualmente entre os Loureiros e Bertamiráns sen o paso protexido dos vehículos. Hai cousas que se foron corrixindo e outras que están en trámite de corrixirse e hoxe mesmo pasei por un tramo pequeno de pista que tiñan que aglomerar na saída de Paramuiño a Grela, e onte mesmo que era festivo vin as máquinas por alí estacionadas e hoxe a mediodía pasei por ese treito xa reparado. Algo moi importante: cando comezou esta obra no goberno anterior tivemos a precaución de facer dúas cousas que son fundamentais, a primeira levantamos unha acta notarial con fotografías de como estaban as infraestructuras municipais que podían verse afectadas polas obras, segundo: de cara aos veciños e veciñas nas zonas de utilización de explosivos levantamos acta notarial de como estaban esas casas, si tiñan algunha grieta ou fisura para verificar despois das voladuras si efectivamente se produxeron danos e facer reclamacións. Foron desde que comezaron as obras moitas as xestións municipais para ir resolvendo e corrixindo pequenos e grandes problemas, e agora estamos na fase de cumprir unha serie de compromisos que non vamos a permitir que non se executen defendendo así os intereses municipais.”
Rematadas as intervencións o Pleno da Corporación presta aprobación a moción presentada polo grupo municipal popular para a reparación e acondicionamento das zonas afectadas pola autovía AG-56 Santiago-Brión e para rematar có illamento que sofren as urbanización As Mimosas, A Grela e Aldea Nova, cos votos favorables dos sete membros do grupo municipal popular e dos catro membros do grupo municipal do BNG,  coa abstención do concelleiro don Santos Lorenzo Lorenzo e o voto en contra dos oito concelleiros do grupo municipal socialista.
2.5 Moción do grupo municipal popular para a posta en marcha polo procedemento de máxima urxencia dos trámites para crear o novo centro de saúde no Milladoiro.

Toma a palabra o voceiro do grupo municipal popular don Ramón García Argibay que da lectura a seguinte moción:

“MOCIÓN PARA A POSTA DE MÁXIMA URXENCIA DOS TRÁMITES PARA CREAR O NOVO CENTRO DE SAÚDE NO MILLADOIRO. 

EXPOSICIÓN DE MOTIVOS 

Nos últimos anos, e debido fundamentalmente ao crecemento poboacional, os servizos que se ofertan aos cidadáns de Ames están moi por debaixo da demanda. 

A sanidade non é allea a estas carencias e, así, concretamente, a sftuación que se está a producir no Centro de Saúde do Milladoiro, donde as demandas dos veciños e dos profesionais que traballan neste centro son archicoñecidas desde hai máis de un ano e non son subsanadas. Entre as deficiencias podemos sinalar: 

• A carencia absoluta de espazo. 

• A primeira planta é incómoda para as consultas que se veñen prestando desde fai varios meses. 

• Hai enfermeiras que se reparten aos facultativos entre os da planta baixa e os da planta alta. 

• Hai consultas que non teñen fiestra ao exterior, o que provoca grandes carencias de luz natural e ventilación. 

• Non hai servizo de urxencias debido á falta de espazo.

Sabemos que desde hai tempo estase a dicir desde o grupo de goberno que a construcíón dun novo Centro de Saúde no Milladoiro é inmediata, pero a realidade é que as perspectivas non son as que se venden nos medios de comunicación. A realidade é que o sistema sanitario de Galicia según os datos oficiais facilitados polo Complexo Hospitalario Universitario de Santiago (CHUS), en canto ás 41.829 primeiras consultas pendentes de asistir, supoñen as cifras de final de ano máis altas que se producen desde que se facilitan datos oficlais. 

A realidade é que o Equipo de Goberno Socialista leva dicindo desde máis de un ano que o Centro de Saúde está para iniciarse, pero vemos que non ten visos de solución a curto prazo. Estamos acostumados a que se publiciten actuacións (como tamén é o caso do Instituto do Milladoiro) que non teñen bases o suficientemente fundamentadas para levalo a cabo nun prazo razoable de tempo, estamos a asistir a un claro exemplo de un acto de publicidade engañosa. 

Desde este Grupo Municipal, e despois de consultar a varios técnicos, entendemos que as obras que se poidan facer no actual Centro de Saude (salvo que sexan imprescindibles por motivos sanitarios), non serían eficientes e suporía un investimento pouco rendible. Tamén o separar os servizos a un local máis alonxado, según a opinión de todos os técnicos consultados, sería perxudicial para os pacientes e usuarios. 

Por todos estes motivos e porque hai moitas persoas perxudicadas, e así no lo fan saber a diario, o Grupo Municipal Popular, presenta para o seu debate a seguinte:

MOCIÓN 

Primeiro.- Solicitar da Consellería de Sanidade coa máxima urxencia e prioridade o comezo dos trámites da construción do novo Centro de Saúde. 

Sequndo- Que o equipo de Goberno poña a disposición da Consellería coa maior axilidade posible, os medios necesarios para que o Centro de Saúde sexa unha realidade neste ano 2008, polo menos, en canto ó inicio das obras se refire. 

Terceiro.- Paralelamente ós trámites anteriores, que se faga unha comisión de estudo e seguimento para definir cales serían as novas especialidades a implantar no novo centro de saúde. 

A comisión estaría formada por un membro de cada Grupo Municipal, o Concelleiro responsable de sanidade e contaría tamén coas opinións das persoas que traballan no centro e das asociacións de veciños afectadas con representación dun membro de cada unha destas asociacións.”

Toma a palabra a concelleira do grupo municipal do BNG dona Mercedes Vidal Baamonde que di: “Miramos con atención esta moción e pensamos que foi unha curiosa coincidencia que no mesmo pleno aparecera o inicio de expediente de cesión da parcela para construción do novo centro de saúde no Milladoiro do que nos alegramos moitísimo. Estando de acordo con algún dos contidos que figuran nesta moción estamos en desacordo en algo fundamental que é que non podemos esperar a construción dun novo centro de saúde. Por mais compromiso do concello de que se poña a disposición o terreo vai, a tardar dous anos ou máis en rematarse unha obra desta embergadura e o Milladoiro non se pode permitir estar este tempo nas condicións nas que se está prestando o servizo de saúde . Cando debatimos a cesión da parcela o BNG trouxo a este pleno a necesidade urxente de trasladar as oficinas do concello a nova ubicación e así poder dispoñer dese espazo de 200 m2 para ampliación do centro de saúde. Non entendo como técnicos do partido popular insisten en que unha inversión para mellorar a calidade da asistencia sanitaria para un prazo de dous anos non teña razón de ser, tamén falan das 41.000 citas do CHUS que non teñen nada que ver con este tema. Repecto da comisión para ver os servizos que debería ter, a competencia disto non lle corresponde ao concello e volveríamos a estar nunha situación dificil de solventar posto que aínda non temos regulamento de participación cidadán e dar voz nunha comisión as asociacións que se sintan afectadas podería ser unha tarefa longa. De todos os xeitos eu entendo que o fondo da moción é expresar a preocupación por resolver o problema asistencial que hai no Milladoiro respecto da atención primaria e esa preocupación é compartida absolutamente polo BNG, a manifestación clara da necesidade de urxir a construción dun novo centro de saúde tamén é compartida polo BNG e tamén o rexeitamento de que se utilicen medios publicitarios para temas que despois non se plasman na realidade e tamén estamos de acordo en que se faga canto antes un regulamento de participación cidadá. E vamos a absternos nesta moción.”
Toma a palabra o concelleiro do grupo municipal popular don Emilio Martínez Carballeira que di: “Creo que este centro debería de estar feito xa fai anos e vostedes que estiveron no goberno tiveron xa tempo de poder facer algo ao respecto,  cinco anos é un prazo razoable para poder axilizar os trámites e ter a día de hoxe un centro de saúde en funcionamento no Milladoiro.”

Toma a palabra o voceiro do grupo municipal popular don Ramón García Argibay que di: “Cando falamos da participación cidadán non cremos que isto sexa un problema non se vai a chamar as portas para que veñan 40 ou 50 persoas e teñamos colas senón que hai que previamente definir quén pode aportar algo e que non, é dicir un “concurso de ideas”. Nós aspiramos a que o centro de saúde de Milladoiro poda ter especialidades e os datos non son nosos, están sacados da páxina web do Sergas e non estamos a inventando nada, así anunciase un centro médico para Lalín con 12 especialidades e nós non vamos a ser menos. Vostedes votaron en contra da consulta xinecolóxica que nós propuxemos e a substituíron por outra que non se parecía en nada pero que nós apoiamos. Queremos que se fagan as ampliacións pero con sentido concreto e que sexan aproveitables. Creo que temos que coincidir en moitas cousas por enriba de ideoloxías por que o que está claro é que temos a responsabilidade de darlle a Milladoiro un centro de saúde como merece, que levará tempo facelo pero o que hai que facer é poñer os medios para facelo o antes posible, con dotación orzamentaria, que haxa un proxecto que parece ser que xa hai un e o que pretendemos é que se axilicen e se poñan os medios para poder facelo canto antes.”
Intervén o señor alcalde don Carlos Antonio Fernández Castro que di: “O que lle pregaría para claridade da votación e que a enmenda “in voce” que pretende facer a concrete e exprese o texto que pretende levar a diante.”
Toma a palabra o voceiro do grupo municipal popular don Ramón García Argibay que di: “A enmeda quedaría así: 

Primeiro.- Que polo procedemento de máxima urxencia se dean os trámites necesarios para que se execute canto antes o centro de saúde..

Segundo.- Paralelamente ós trámites anteriores, que se faga unha comisión de estudo e seguimento para definir cales serían as novas especialidades a implantar no novo centro de saúde.”
Toma a palabra a concelleira do grupo municipal do BNG dona Mercedes Vidal Baamonde que di: “Con respecto a exposición de motivos direi que agora xa hai un servizo de urxencias, no que respecta ao reparto dos facultativos non é competencia deste concello, hai cousas que deben asumir os xestores e outras que se poderán abrir a participación, ou cambiamos a Lei pola que nos estamos rexindo ou a competencia de definir os servizos é da Consellería e me preocupa moito que vostede propoña un concurso de ideas xeniais, ou se ten moi claro quenes van a ser os interlocutores ou hai xente que se pode sentir marxinada. Sobre o que dixo o concelleiro don Emilio, claro que debería estar feito fai anos pero a realidade é que tamén fai seis anos xa se vía como estaba a situación e daquela poderíase haber iniciado este trámite, pero agora estamos aquí e a parcela que estaba prevista para o centro de saúde no seu día por retraso da Consellería de Sanidade cedeuse primeiro a Consellería de Educación para axilizar a construción dun colexio.”
Intervén o señor alcalde don Carlos Antonio Fernández Castro que di: “Como lle dixen antes deberíamos concretar o texto da moción a votar, desde o grupo socialista tal e como está a moción sobre todo na súa exposición de motivos nona vamos a apoiar, por que conten unha serie de imprecisións, pero estaríamos dacordo en votar unha resolución que dixera no seu primeiro punto o seguinte: O Pleno da Corporación Municipal de Ames unha vez rematados os trámites de cesión da parcela solicita da Consellería de Sanidade a máxima urxencia e prioridade no comezo dos trámites e da construción do novo centro de saúde. E cando falan da comisión que sería un lío nós o que plantexamos é que o segundo punto quede así: Que a comisión informativa ordinaria relativa a temas de sanidade se constitúa e que na mesma se de audiencia a cantas persoas, técnicos, especialistas, profesionais se consideren necesarios para axudar a definir o funcionamento do novo centro de saúde.”, desta maneira evitamos unha comisión externa que non fose produtiva e beneficiosa e a decisión queda nunha comisión municipal que é xunto co pleno quen ten que tomar esas decisións.”
Toma a palabra o voceiro do grupo municipal popular don Ramón García Argibay que di: “Non temos inconvinte e aceptar esta transaccional  aínda que leo textualmente de novo o paragrafo que di “A comisión estaría formada por un membro de cada Grupo Municipal..”  a comisión informativa ordinaria xa ten un concelleiro de cada grupo polo que non hai diferenza, continua “polo Concelleiro responsable de sanidade” creemos que a comisión que vostede propón conta tamén co concelleiro responsable deste área, “... e contaría tamén coas opinións das persoas que traballan no centro e das asociacións de veciños afectadas con representación dun membro de cada unha destas asociacións.” 
Intervén o señor alcalde don Carlos Antonio Fernández Castro que di: “Da lectura literal vostede pon que a comisión contara “...con representación dun membro de cada unha destas asociacións..” que é precisamente no que non estamos dacordo, e o que nós plantexamos é que unha comisión que xa ven funcionando no concello se reúna e esa comisión chame a participar ocasionalmente a membros ou persoas destacadas ou tamén a asociacións pero facendo unha comisión que non sexa ingobernable.”
Toma a palabra a concelleira do grupo municipal do BNG dona Mercedes Vidal Baamonde que di: “Gústame que cada quen asuma a súa responsabilidade e neste caso o primeiro que ten que de decidir sobre o centro de Milladoiro é a Consellería de Sanidade,  nos estamos dispostos a apoiar esa transaccional sempre e cando quede moi claro que a primeira información que se estude sexa facilitada pola xerencia de atención primaria, é dicir a Consellería de Sanidade, paréceme ben o da comisión municipal sobre todo para poder informar aos veciños.”
Rematadas as intervencións en primeiro lugar vótase a enmenda presentada polo grupo municipal socialista. O pleno da Corporación por unanimidade dos seus membros presentes, aproba a mesma quedando a moción aprobada como segue:

Primeiro.- Que o Pleno da Corporación de Ames unha vez rematados os trámites de cesión da parcela solicita da Consellería de Sanidade a máxima urxencia e prioridade no comezo dos trámites e da construción do novo centro de saúde.

Segundo.- Que a comisión informativa ordinaria relativa a temas de sanidade se constitúa e que na mesma se de audiencia a cantas persoas, técnicos, especialistas, profesionais se consideren necesarios para axudar a definir o funcionamento do novo centro de saúde.
2.6 Moción do grupo municipal do BNG para a revisión de proxecto, execución e posta en uso do cemiterio municipal de Ames.

Toma a palabra a concelleira do grupo municipal do BNG dona Mercedes Vidal Bamonde que da lectura a seguinte moción:

“Revisión do proxecto, execución e posta en uso do Cemiterio 

Municipal de Ames 

Ames é un Conceflo singular. Os seus indicadores demográficos demostran ás claras a súa evolución positiva e a xuveritude da súa poboación é o seu mellor activo. Pero este feito non pode facemos esquecer responsabilidades, e así como se atenden con servizos municipais as necesidades da xente na vida, tamén é necesario asumir as que xenera a morte cando chega, e chega sen avisar. 

Durante moitos anos, os cimeterios e os servicios funerarios estiberon ligados ás parroquias eclesiásticas, pero nun estado laico, esta foi una realidade que cambiou, e para as administración públicas foron definíndose novos compromisos. 

A Leí de Bases do Rexime Local, do ano 1985, no seu capítulo 3, di que os concellos poden prestar contos ervizos públicos contribuían a satisfacer as necesidades e 

aspiracións da comunidade vecinal” e no artigo 25-j refírese a súa competencia en materia de cemiterios e servizos funerarios. 

A mesma Leí, no artigo 26, sinala os servicios, que por si sos, ou asociados, teñen que prestar, sen excepción, todos os Conceílos, e entre eles, está o de ter un cemiterio público. 

No pleno de 30 de octubre de 2001, o pleno do Concello de Ames, aprobou o proxecto básico de execucción do Cemiterio Municipal de Ames. 

O PXOM de Ames, ano 2002, reservou una parcela de 14.970 m2, para a construcción do cementerio municipal, e desde ese mesmo ano, existe no concello un proxecto para construilo, Nese documento técnico que se fixo, no seu día, para sustentar a solicitude dun “obradoiro de emprego”, así que non figuran os custos de persoal, orzamenta o proxecto en 328.925, 72 € e nel especificase que “as obras non concluidas e necesarias para o funcionamento do cimeterio acometeranse polo propio Concello paralela ou posteriormente” 
As obras realizadas hasta o momento, no que será Cimeterio Municipal de Ames, foron relaizadas por dous “obradoiros de emprego”, ese primeiro, solicitado no 2002, e o que se desenvolveu ao longo do ano 2006 promovido pola concellaría de “turismo, emprego e desenvolvemento local, do goberno municipal anterior.

Ao rematar este obradoiro, a Concefleira do BNG, responsable desta área tiña claro, e así ile fixo saber ao Sr. Alcalde, que a construcción deste servizo básico obrigatorio, tiñan que ser asumidas, con carácter urxente polo Concello. 

Non tendo constancia, hasta o día de hoxe, de que ese proxecto se vala facer realidade nun prazo de tempo razonable, e sendo un dereito que asiste aos vecinos, según o artigo 18-g da Lei de Bases do rexime local, o de “esixir a prestazón, e no seu caso o establecemento co correspondente servizo público, no suposto de constituir una competencia municipal obrigatoría” como é o caso que nos ocupa, O grupo municipal do BNG somete a debate e votación as seguintes propostas 

• Revisar, no seu conxunto, o proxecto elaborado no ano 2002 polo arquitecto Sr. Alvaro Fdez Carballada, para adaptalo á situación actual de construcción do cimeterio, axustando e actualizando o seu orzamento.

• Sacar a concurso público a construción do proxecto que resulte no ano 2008.”
Toma a palabra o concelleiro do grupo municipal popular don Emilio Martínez Carballeira que di: “Decirlle ao BNG que o día 27 de decembro eu mesmo toquei este tema e dixen que debía facerse un seguimento a terminación da obra do cemiterio.”
Toma a palabra alcalde como voceiro do grupo municipal socialista don Carlos Antonio Fernández Castro que di: “Dende o grupo socialista temos serias dúbidas do sentido da votación respecto desta moción, para ser estrictos deberíamos votar en contra toda vez que o que se plantexa na mesma está xa superado, cando di a moción “Revisar, no seu conxunto, o proxecto elaborado no ano 2002 polo arquitecto Sr. Alvaro Fdez Carballada, para adaptalo á situación actual de construcción do cimeterio, axustando e actualizando o seu orzamento.”, isto xa está realizado. O día 17 de abril de 2007 é dicir preto dun ano, hai un escrito asinado por don Paulino Sánchez Chao, arquitecto que vive en Aldea Nova ao que se lle tiña encargado este traballo e nos di ”..que coa presente faise entrega de dito proxecto así como a factura de honorarios correspondente” todo isto relativo ao proxecto do novo cemiterio e figura tamén no expediente unha copia da transferencia bancaria onde o 8 de febreiro de 2008 foron aboados estes honorarios. Polo tanto da primeira parte da moción teríamos que dicir que xa está feita e ademais na época en que éramos goberno de coalición, e debería ter constancia a concelleira correspondente xa que ao remate do obradoiro de emprego cando vimos que con obradoiros non íamos ser capaces de rematar falamos de sacar a licitación o resto do proxecto. Non se trata de dicir non a moción presentada simplemente dicir que unha parte está feita, o que poderíamos é subscribir sacar a concurso público no ano 2008, que xa está previsto nos orzamentos, estamos tratando iso sí de conseguir financiamento alleo que puidese completar a execución e con ese fin xa se fixeron algunhas xestións. É unha preocupación na que coincidimos trátase dun servizo público básico obrigatorio de acordo coa normativa de Réxime Local para concellos como o noso e que ata agora non puido ser realidade, pero a afluencia de persoas a este concello fai que sexa imprescindible rematalo entre este ano e o seguinte, debendo recordar que se viu afectado polas obras da autovía coa expropiación duns 300 metros da parcela.”
Toma a palabra a concelleira do grupo municipal do BNG dona Mercedes Vidal Baamonde que di: “Resúltame sorprendente que vostede me diga que o 17 de abril de 2007 entrou ese proxecto, tiña constancia de que a anterior concelleira que levaba o tema falara con vostede da necesidade de que o concello asumira directamente a construción do remate do cemiterio e que vostede estaba dacordo, e que esa competencia ía pasar a servizos básicos, pero falei coa concelleira antes deste pleno e ela non tiña constancia de que vostede encargara este proxecto. Fun a departamento de urbanismo a ver o proxecto do cemiterio e non me preguntaron o do 2001 ou o do 2007 me puxeron na man o vello, vostede prantexao como si eu estivera desinformada e ao mellor se me estaba ocultando esta información. Do mesmo xeito na comisión informativa na que hai concelleiros do grupo de goberno debían dicirmo nese momento que hai un novo proxecto, pero de todos os xeitos celebro que o proxecto exista e tamén que o goberno municipal se comprometa neste pleno a licitalo no ano 2008. Para chegar a un acordo podemos facer unha transaccional, non ten sentido pedir un proxecto que xa existe, e pídolle xa desde agora que o deixe ver e que a moción quede pois só co segundo punto que é o de licitar a obra.”
Toma a palabra alcalde como voceiro do grupo municipal socialista don Carlos Antonio Fernández Castro que di: “Nese caso ten o noso voto afirmativo porque está na liña do que ten previsto este goberno.” 
Toma a palabra o concelleiro do grupo municipal popular don Emilio Martínez Carballeira que di: “Resúltame sorprendente que desde o ano 2002 e salvo os obradoiros de emprego non teñamos aínda rematado o cemiterio e volvo ao de antes, nin cemiterio nin centro de saúde.”
Rematadas as intervencións o pleno da Corporación por unanimidade dos seus membros presentes, aproba a moción modificada co seguinte contido:
Que o concello de Ames saque a maior brevidade posible a concurso público no ano 2008 a construción do cemiterio municipal.

2.7 Moción do grupo municipal popular sobre declaración institucional de condena ó boicot dunha conferencia da deputada do parlamento de Euskadi María San Gil.
Toma a palabra alcalde don Carlos Antonio Fernández Castro que di: “Na comisión informativa correspondente chegouse a un acordo que di: “A comisión informativa por unanimidade, tras acordar a modificación do parágrafo terceiro da proposta de acordo, propón ao pleno da corporación a aprobación da moción presentada polo grupo municipal popular coa nova redacción do parágrafo terceiro que quedaría có teor literal seguinte:

“Punto 3. Igualmente condena sen paliativos calquera outro tipo de acto destinado a impedir a libre expresión das ideas mediante conferencias, manifestacións, mitíns, actos institucionais ou calquera outra forma democrática que esta tome.
Toma a palabra a concelleira do grupo municipal popular dona Mª Dolores Fernández Álvarez que da lectura a seguinte proposta:

“PROPOSTA DE DECLARACIÓN INSTITUCIONAL 

O Concello de Ames: 

1 .- Declara que a sociedade galega constitúe un exemplo de convivencia pacífica e democrática, que todos e todas debemos esforzarnos en preservar, na que todas as opinións poden ser expresadas libremente. 

2.- Condena sen paliativos os actos violentos cos que unha minoría tentou no día 12 deste mes de febreiro boicotear unha conferencia da deputada do Parlamento de Euskadi, María San Gil, solidarizándose con ela e cos membros das forzas de seguranza afectados.

3.- Igualmente condena sen paliativos calquera outro tipo de acto destinado a impedir a libre expresión das ideas mediante conferencias, manifestacións, mitíns, actos institucionais ou calquera outra forma democrática que esta tome.”
Toma a palabra alcalde don Carlos Antonio Fernández Castro que di: “Institucionalmente como alcalde e dándose a circunstancia de que o venres pasado foi asasinado un ex concelleiro dun concello de Euskadi creo que non sería oportuno que nun momento como este non aproveitemos a ocasión para condenar sen paliativos o asasinato desta persoa e de cantos son vítimas do terrorismo tal e como fixemos unanimemente nas porta do concello, e propoño que a moción se complete coa condena deste asasinato e de todos aqueles que se produzan en mans do terrorismo.”
Intervén o voceiro do grupo municipal do BNG don Xosé Manuel Fernández López que di: “Facer dous comentarios, o primeiro é que coincidimos plenamente coa manifestación que fixo agora o alcalde e explicar que si non estivemos presentes pola maña nas portas do concello foi por un erro involuntario persoal meu pensando que era a 1.”
Toma a palabra alcalde don Carlos Antonio Fernández Castro que di: “Dou fe deste feito por que xa en outras ocasións o grupo do BNG estivo presente co resto da cidadanía nas portas do concello.”
Intervén o voceiro do grupo municipal do BNG don Xosé Manuel Fernández López que di: “Sobre a moción dicir que da moción orixinal non compartíamos o punto terceiro e unha vez modificado vamos a votar a favor da mesma.”
Toma a palabra a concelleira do grupo municipal popular dona Mª Dolores Fernández Álvarez que di: “Estamos dacordo co exposto polo señor alcalde.”
Rematadas as intervencións o pleno da Corporación por unanimidade dos seus membros presentes, aproba a moción co texto seguinte:

Primeiro.- Declarar que a sociedade galega constitúe un exemplo de convivencia pacífica e democrática, que todos e todas debemos esforzarnos en preservar, na que todas as opinións poden ser expresadas libremente. 

Segundo.- Condenar sen paliativos os actos violentos cos que unha minoría tentou no día 12 deste mes de febreiro boicotear unha conferencia da deputada do Parlamento de Euskadi, María San Gil, solidarizándose con ela e cos membros das forzas de seguranza afectados.

Terceiro.- Igualmente condenar sen paliativos calquera outro tipo de acto destinado a impedir a libre expresión das ideas mediante conferencias, manifestacións, mitíns, actos institucionais ou calquera outra forma democrática que esta tome.
Cuarto.- Condenar sen paliativos o asasinato o venres pasado dun ex concelleiro dun concello de Euskadi, don Isaías Carrasco Miguel e de cantos son vítimas do terrorismo. 

2.8 Moción do grupo municipal do BNG sobre a posta en marcha dun obradoiro afectivo-sexual para a mocidade do concello.
Toma a palabra o voceiro do grupo municipal do BNG don Vitor Vicente Díaz que da lectura a seguinte moción:

“EXPOSICIÓN DE MOTIVOS 

O 8 de marzo, celébrase o Día Internacional das Mulleres, e con esta conmemoración o conxunto da sociedade lembra os avances que as mulleres conseguiron grazas a súa organización e loita ao longo da historia. Así mesmo, reafírmase o compromiso de continuar este avance e non retroceder nas conquistas acadadas para a construción dunha sociedade baseada na igualdade 

Hoxe máis que nunca, o BNG, considera que segue a ser necesario o compromiso para a reclamación dos dereitos das mulleres e para a conquista daqueles que aínda están pendentes. 

As mulleres e os homes non imos consentir que se impoñan actitudes políticas que freen a construción dunha sociedade igualitaria, nin que as mulleres non teñan garantidos os seus dereitos de cidadanía en pé de igualdade cos homes. 

As tentativas reaccionarias de recortar o avance dos dereitos das mulleres e o incumprimento dos compromisos adquiridos en medidas reclamadas pola sociedade, fan xa que logo máis necesario o compromiso das forzas políticas que aspiramos a construír unha sociedade libre en que todas as mulleres poidan decidir, sen tutelas de ninguén. 

As políticas para a igualdade real que se están a desenvolver desde as distintas administracións, fai necesario a contribución dos concellos, desde a administración local, para non retroceder nos dereitos adquiridos pola loita mulleres, para avanzar nos que faltan por conquistar e para 

complementar con actuacións municipais que promovan a igualdade nas escolas e entre a mocidade. 

En consecuencia, o grupo municipal do BNG solicita do Pleno da Corporación Municipal a adopción do seguinte: 

ACORDO 

1. Solicitar da Dirección Xeral de Xuventude e Solidariedade, a través da Rede de Centros Quérote, a posta en marcha dun obradoiro afectivo-sexual para a mocidade do concello. 

2. Promover obradoiros de igualdade nas escolas.”

Toma a palabra o concelleiro do grupo municipal popular don Bernardo Moar Miguez que di: “Primeiramente non entendo que ten que ver esta moción co Día da Muller. Dicir en primeiro lugar que estamos plenamente dacordo co parágrafo terceiro que di “As mulleres e os homes non imos consentir que se impoñan actitudes políticas que freen a construción dunha sociedade igualitaria, nin que as mulleres non teñan garantidos os seus dereitos de cidadanía en pé de igualdade cos homes”, temos un profundo respecto polas relacións afectivas sabemos que se debe promocionar que haxa relacións afectivas sáns e en igualdade. Como antes se falou de paxinas web despois de visitar a páxina web de Querote invito a todos os veciños a reflexionar si este é o trato educativo que queremos para os nosos fillos, onde vemos a dous homes bicándose, dúas mulleres bicándose. Non temos nada en contra das relacións homosexuais e mostramos o máximo respecto pero non podemos esquecer que o 99% das persoas deste país son heterosexuais. Van a permitirme leerlles unha carta do director de data 28 de febreiro que foi publicada na Voz de Galicia que di “Kit del no votante, a mi buzón a llegado una carta del PSOE para mi hija de 24 años, el kit del no votante, al abrirla me he encontrado con una serie de preguntas respecto sus ideales incitándola a que votase y recriminándole que no lo hubiese hecho nunca, en toda la vida de mi hija no me he visto tan insultado por nadie señores mi hija de 24 años tiene una discapacidad desde que nació del 98,29 %, ya está bien hace siete meses que esperamos la valoración de la Ley de dependencia y preocupense en saber por que hai gente que no vota.” Entendemos que Vicepresidencia debe adicar os seus esforzos a Lei de Dependencia de forma activa e non facer demagoxia. O mesmo xornal di “La Fegamp vota contra el gasto social obligatorio establecido en el Ley que prepara Vicepresidencia.”, enténdase ben, non estamos en contra dos obradoiros pero si que os nosos fillos se eduquen sen certos valores e reclamamos que os pais teñan poder de decisión ou que esta materia non estea dirixida só polas administracións.”
Toma a palabra a concelleira de Mocidade dona Patricia Conde Lois que di: “O goberno municipal está a traballar pola igualdade e non só se está a facer dende o goberno galego senón desde as demais administracións, tanto estatais como provinciais e dende a propia a concellaría de Servizos Sociais estase a traballar para que nos vindeiros días se poñan en marcha talleres de habilidades sociais, a realización dun foro da inmigración ou o programa de corresponsabilidade nas aulas, todas elas son actuacións que como en anos anteriores pretenden promover a igualdade e a integración social entre os mozos e mozas de todo o concello, non só nas escolas senón tamén noutros eidos como os comedores escolares. Por outra banda o goberno local ven de traballar para que a finais de marzo se puxeran en marcha os obradoiros de sexualidade e de saúde para alumnos de terceiro e cuarto de ESO porque consideramos prioritario a formación e a información neste tema, estas actuacións xa foron públicas a primeiros de xaneiro tal e como saíu en prensa e consideramos que estes aspectos son prioritarios e concordantes co goberno municipal por iso, anunciar que o noso voto vai ser afirmativo.”
Toma a palabra o voceiro do grupo municipal do BNG don Vitor Vicente Díaz que di:” Pregunta que ten que ver a proposta de que falo coa muller, creo que é fundamental a formación e a educación para evitar precisamente problemas de discriminación sexual e qué máis fundamental que a educación e formación neste treito de idade. O segundo punto fala de promover obradoiros de igualdade nas escolas xa que moitas discriminacións son vinculadas ao sexo, non sei que estudo di que o 99% da poboación española é heterosexual, nin entendo que ten que ver o “kit del no votante” coa creación dun obradoiro afectivo-sexual ou cun obradoiro de igualdade, nin entendo que ten que ver a Lei de dependencia estatal coa Lei de dependencia autonómica. Vostede fala de que hai que educar en valores ¿ en qué valores?  ¿ os dos católicos?  hai distintas tendencias sexuais por moito que algúns lle moleste e o lóxico é falar abertamente destes temas cousa que vostedes parece que teñen difícil de asumir, pero aínda que non dixeron a súa intención de voto no caso de votar en contra desta moción eu tildaríao incluso de retrógrado.”
Toma a palabra alcalde don Carlos Antonio Fernández Castro que di: “O señor Moar falou dun titular de prensa da Fegamp pero teño que dicirlle que os titulares solen resumir de forma esaxerada os contidos, pero que tampouco entendín que tiña que ver con esta moción. Saiba vostede que dende a Fegamp estiveron negociando a Lei Galega de Servizos Sociais sobre a que había de principio dez epígrafes importantes nos que había discrepancia, froito do bo entendemento e do dialogo houbo acordo total e absoluto sobre nove de dez e a única diferenza é que dende a Fegamp en defensa da autonomía dos concellos entendemos que non é posible poñer nunha Lei autonómica que o 7% dos orzamentos dos concellos teña que ser destinado obrigatoriamente a servizos sociais entendemos que son os concellos os que dentro das súas políticas sociais deben de fixar a porcentaxe correspondente, en calquera caso non é unha discrepancia rotunda da Lei, e non quere dicir que dende a Fegamp se estea en contra do gasto social nin moito menos, en relación con esta moción, como indicou a nosa concelleira Patricia imos votar afirmativamente.”
Toma a palabra o concelleiro do grupo municipal popular don Bernardo Moar Miguez que di: “En canto que a formación e educación na sexualidade promove a igualdade de sexos non creo que sexa algo novo. Sobre as tendencias sexuais de cada un xa lle dixen que mostrabamos o noso máximo respecto e non vamos a meternos neso, teño amigos gays e lesbianas e non teño ningún problema e non creo que deba tratarme de retrógrado, a miña intervención falaba sobre a Lei de dependencia.”
Toma a palabra o voceiro do grupo municipal do BNG don Vitor Vicente Díaz que di:” Por alusións direille que o día da Muller ven precisamente polo segundo punto da moción que quere promover a igualdade, e non diga que non ve nada raro cando mostra as fotografías de dous homes bicándose todo alporizado, sacados por certo dunha páxina web que tivo no ano 2007 máis de 3000 visitas de mozos das cales máis de 2600 foron mulleres é dicir un 80%.”
Rematadas as intervencións o pleno da Corporación coa abstención dos representantes do grupo municipal popular e cos votos afirmativos dos representantes do grupo municipal socialista e dos representantes do grupo municipal do BNG, aproba a moción presentada polo grupo municipal do BNG sobre a posta en marcha dun obradoiro afectivo-sexual para a mocidade do concello co seguinte texto:
Primeiro.- Solicitar da Dirección Xeral de Xuventude e Solidariedade, a través da Rede de Centros Quérote, a posta en marcha dun obradoiro afectivo-sexual para a mocidade do concello. 

Segundo.- Promover obradoiros de igualdade nas escolas.
2.9 Moción do grupo municipal popular para o acondicionamento integral de Aldea Nova e a súa conservación debido ao estado de abandono na que se atopa na actualidade 

Toma a palabra a concelleira do grupo municipal popular dona Mª Dolores Fernández Álvarez da lectura a seguinte moción:

“EXPOSICIÓN DE MOTIVOS 

Habéndo sido Aldea Nova un núcleo innovador nos seus comenzos, foise contaxiándose da languidez do goberno municipal nestes últimos años, tal vez por considerar que este núcleo valíase por si mesmo ou tal vez coa intención de que en efecto, quedou  apartada do mundo municipal ou quizás para que non destacara do non desarrollismo no que está anclado o municipio. 

Por elo, desde o Grupo Municipal Popular queremos destacar unha serie de melloras mínimas que necesita con urxencia dito núcleo veciñal e propoñemos ao pleno para o seui debate a seguinte
MOCIÓN 

Primeiro.- Empezando polo feísmo tan en boga no facer do goberno da Xunta, denunciamos a edificación que nos saúda nada mas entrar na urbanización de ladrillo á vista e tamén o deposito de auga existente na parte superior frente á piscina, solicitando unha solución acorde co entorno para estas dúas  edificacións.

Segundo.- Correxir o estado das rúas peatonais de Aldea Nova que están cheas de maleza e apenas sen firme, mais que rúas poderíamos cualificalas como camiños. Tamén solicitamos unha revisión das beirarrúas que en algúns lugares están fundidas e rotas as losetas e por otra banda sería bo a ordenación do tráfico no sentido de que as beirarrúas servirían para o fin para o que foron creadas. 

Terceiro.- Resolver as carencias nas zonas deportivas, como o campo de fútbol 7 que está moi deteriorado o a pista de padel e as zonas “verdes”, que rodean a zona. Sendo xenerosos, poderíamos dicir que están “un pouco abandoadas” 

Cuarto.- En cuanto aos hidrantes, temos 3 que considerados claramente insuficientes pola zona que abarcan e para facer fronte á posibilidade de incendios. Solicitamos a súa ampliación. 

Quinto.- As zonas habilitadas para o depósito de lixo están a miúdo superadas nos eu contido e no existen colectores destinados para os restos das podas, sendo necesarias tamén mais papeleiras. En cuanto a normativa sobre animais de compañía e en especial os catalogados de perigosos solicitamos se tomen as medidas adecuadas para o seu cumprimento. 

Sexto.- A seguridade debería ser una prioridade. Se temos en conta que se están producindo en todo o país unha situación de grave inseguridade xeneralizado e localizado nas urbanización, deberíase realizar un esforzo neste sentido.”
Intervén o voceiro do grupo municipal do BNG don Xosé Manuel Fernández López que di: “Cando se presentan mocións para arranxar distintas areas do concello sempre hai coincidencias e discrepancias, neste caso, nin nos gusta o tono nin o contido. Empezar dicindo que Aldea Nova foi un núcleo innovador nos seus comezos pero que foi contaxiando da languidez do goberno municipal nestes ultimos anos, sinceramente non o compartimos, sobre que quedou apartada do mundo municipal é un xuízo de valor, sobre que non destacara do non desarrollismo no que está anclado o municipio creo que é xustamente o contrario. Cando fala de Empezando polo feísmo tan en boga no facer do goberno da Xunta nós non o compartimos, unha cousa é o feismo reinante na construción, neste goberno da Xunta e nos dezaseis anos anteriores, feismo que é un concepto urbanístico froito dunha situación. Non creo que esta Xunta intente outra cousa que poñer medidas para corrixir precisamente as situacións de feismo nas construcións feitas anteriormente. Comparto que efectivamente a edificación que saúda a Aldea Nova podería ter unhas condicións de estética mellorables pero creo que está previsto nun proxecto a longo prazo. Hai tamén outros aspectos que compartimos como son as áreas deportivas que poderían estar un pouco mellor coidadas, poderíanse ampliar o número de hidrantes, pero recordar que cando entrou o goberno anterior non había ningún, sobre os colectores para a recollida de podas xa hai un compromiso para facelo, o de que “todo o pais ten unha grave inseguridade xeneralizada” creo que é excesivo, que se pode mellorar a seguridade, creo que si pero non para crear semellante alarma.”
Toma a palabra a concelleira do grupo municipal popular dona Mª Dolores Fernández Álvarez que di: “Sobre o desarrollismo ao que fai vostede referencia dos anos 60 non podo dicirlle nada por que o descoñezo, ao que me refiro é que en Aldea Nova non se está a facer nada, e incluso estamos os veciños a facer traballos para manter as rúas interiores cortando as herbas, non creo que facer referencia a temas históricos veña ao caso, e incluso descoñezo de cando é o edificio que hai na entrada da urbanización.”
Toma a palabra alcalde don Carlos Antonio Fernández Castro que di: “Pódolle precisar que ese edificio leva varios anos feito, e cando nós entramos no goberno municipal era unha estructura con tellado en moita peor situación da que está agora que utilizaba a empresa Espina & Delfín para almacenar alí tubos diversos nunha especie de almacén aberto e cando montamos o obradoiro de emprego fíxose un primeiro cerramento de ladrillo. Hai un proxecto que se encargou a dous arquitectos fai un ano e pico ou dous anos e que está metido nun programa europeo. De todos os xeitos non ten comparación o mal que está agora en ladrillo co estado tan lamentable que tiña cando chegamos ao goberno e o edificio xa leva moitos anos feito.”
Toma a palabra a concelleira do grupo municipal popular dona Mª Dolores Fernández Álvarez que di: “Pero agora ao cortar as arbores quedou máis a vista e antes ao ser unha estrutura quedaba máis camuflado. Cando se construíu Aldea Nova non eran obrigatorios os hidrantes, pero agora si o son e por iso o solicitamos. En canto a seguridade vostedes dirán que o noso pais está seguro, pero nos telediarios, na prensa e en todos os medios están a cotío saíndo noticias de atracos, secuestros e sobre todo asaltos en urbanizacións.”
Toma a palabra o concelleiro de Infraestruturas e Obras, Servizos Básicos, Parques e Xardíns don Gustavo E. Nieto Santiago que di: “Algunhas das cousas que ía dicir xa se falaron como é o edificio da entrada, dos anos que leva construído, do feismo, dos hidrantes nos que como moito haberá que discutir si fan falta 3, 10 ou 15 pero antes nin sequera os había, xa que por non haber non había nin auga. Os hidrantes non son para colocar mangueras senón para que os camións podan abastecerse para apagar os incendios. Sobre o mantemento pode haber épocas que está mellor ou peor pero en decembro pasóuselle un tractor a todas as zonas verdes, fíxose o arranxo do parque infantil para adecualo a normativa europea cun custe de 60.000 euros, trocáronse as luminarias para mellorar a iluminación e aforro enerxético cun custe de 5.000 euros, cambiáronse as papeleiras aínda non fai moito tempo, a limpeza viaria non existía en Aldea Nova e agora si e teño os partes de traballo das limpezas.”
Toma a palabra a concelleira do grupo municipal popular dona Mª Dolores Fernández Álvarez que di: “Na moción non se fala nin de luminarias, nin do parque infantil, pero invitolle a que mañán pase polas rúas interiores de Aldea Nova para que vexa o estado de abandono.”
Toma a palabra alcalde don Carlos Antonio Fernández Castro que di: “Cando lin a moción tremáronme as pernas e pensei que vai a pasar o 9 de marzo en Aldea Nova, si isto está tan abandonado como di a moción, pero onte a noite respirei cando vin que o Partido Popular tiña 188 votos e o Partido Socialista tiña 238 votos, polo que non debe ser tan grave a situación por que nos houberan castigado nas eleccións. Sinceramente non sei quen é o presidente da comunidade agora mesmo por que creo que houbo fai pouco cambio de directiva, pero foron varios presidentes cos que nós dialogamos sobre a situación da urbanización ao longo dos últimos anos, concretamente a primeira presidenta coa que falei creo que se chamaba Raquel Castillejo, e agora pode que o presidente da comunidade sexa o arquitecto ou que lle encargou o proxecto do cemiterio, arquitecto moi competente do equipo de Cesar Portela e por este motivo e non por ser presidente de nada foi polo que se lle encargou o proxecto. Independentemente disto o tono da moción pareceme esaxerado e se desacredita por si mesmo, e ademais é máis un conxunto de rogos que unha moción, “Correxir o estado das rúas peatonais de Aldea Nova” é un rogo, “Resolver as carencias nas zonas deportivas” é un rogo, en canto aos hidrantes colocamos tres hidrantes que eran unha carencia básica desa urbanización que xa eran dende fai tempo obrigatorios pero que non se puderon poñer porque non había auga.  Para poñer un hidrante de diámetro 90 ten que haber un tubo de auga como mínimo de 200 de diámetro con presión, e iso é o que se instalou agora, e como dicía o concelleiro Gustavo eses hidrantes non son para a conexión directa de mangueras senón para o abastecemento dos camións nodriza para casos como os que sufrimos en anos anteriores que non tíñamos onde coller auga e os camións tiñan que ir a Roxos a enganchar na rede de Santiago de Compostela para cargar 14.000 litros de auga nun tempo rápido. Non son hidrantes só para Aldea Nova senón para camións que nun momento determinado necesiten facer unha carga de auga para levar a algún sitio cercano como Ventosa, Casas do Monte, etc. Como se trata fundamentalmente de rogos vamos a votar en contra da moción.”
Intervén o voceiro do grupo municipal do BNG don Xosé Manuel Fernández López que di: “Dicirlle aos compañeiros do grupo popular que coincidimos nalgunhas cousas pero a veces para buscar a unanimidade temos que ceder un pouco na vehemencia das afirmacións por que senón colócanos na situación de ter que aprobar mocións cun montón de afirmacións que van contra nós mesmos, e pediríalles que tiveran esa sensibilidade para que en cousas que son moi concretas e nos que se coincide en parte non fagan afirmacións que fagan inviable o apoio as mocións.”
Rematadas as intervencións o Pleno da Corporación coa abstención dos catro concelleiros do grupo municipal do BNG, os votos en contra dos nove concelleiros dos grupo municipal socialista e os votos favorables dos sete membros do grupo municipal popular queda rexeitada a moción presentada.
ROGOS E PREGUNTAS
ROGOS.

Primeiro rogo.- Toma a palabra o voceiro do grupo municipal popular don Santiago V. Amor Barreiro para dicir: “Vou a manter os rogos que ía facer no pleno do 28 de febreiro arriscándome de que se tachen de electoralistas. O primeiro é que se estude a posibilidade de que se trasladen os buzóns que temos cada concelleiro desta corporación e que se atopan actualmente na segunda planta deste concello a unha zoa que sexa máis práctica e accesible para os concelleiros.”
Toma a palabra o alcalde don Carlos Antonio Fernández Castro que di: “Creo que quedaramos aquí no Pleno de non utilizar xa eses buzóns senón que ao haber locais para os grupos xa se depositaba todo nos mesmos polo que eses buzóns o que había que facer é quitalos, polo que o rogo si quere reconvertimolo en que se quiten os buzóns e que a documentación se entregue directamente nas oficinas dos grupos.”
Segundo rogo.- Toma a palabra o voceiro do grupo municipal popular don Santiago V. Amor Barreiro para dicir: “Pido que se arranxe o adoquinado que hai na praza que rodea a Capela da Madalena así como as luces que están a ras do chan que se atopan fundidas.”
Terceiro rogo.- Toma a palabra o concelleiro do grupo municipal popular don Emilio Martínez Carballeira para dicir: “Desde fai máis dun mes na entrada de Castrigo vindo de Brión está correndo pola estrada abaixo un rego de auga que de seguir así o que vai a facer é estropear a estrada e rogaría que se lle dera solución o antes posible.”
Cuarto rogo.- Toma a palabra o concelleiro do grupo municipal popular don Emilio Martínez Carballeira para dicir: “Pasa outro tanto coas cunetas, din os veciños que teñen por norma limpar as cunetas da entrada a Castrigo, despreocupándose das cunetas de saída e de manterse así non poderán discurrir as augas por elas, estropeando as estradas.”
Quinto rogo.- Toma a palabra o concelleiro do grupo municipal popular don Emilio Martínez Carballeira para dicir: “Hai outra cousa que me preocupa moito, concretamente están a desaparecer as placas que se poñen cando se inauguran obras e me gusta velas porque supoñen unhas melloras para o pobo e concretamente cítolle tres, a primeira a da rotonda de Aldea Nova na que faltan dúas, outra na rotonda do instituto en Caroubáns que votou unha semana tirada e como non se puxo pois desapareceu e outra a placa que estaba no pazo da Peregrina de don José Luis de Azcárraga, creo que algún membro do seu grupo poderíalle informar quen foi este señor.”
Sexto rogo.- Toma a palabra o concelleiro do grupo municipal popular don Emilio Martínez Carballeira para dicir: “Hai varias sinais que están tiradas na estrada co cruce de Tapia ata Portomouro, concretamente a sinal de Vilouta e a sinal Tapia San Cristobo, e na marxe esquerda a de Piñeiro San Mamede, outra na rotonda de Caroubáns e quixera saber si se van a repoñer.”
Toma a palabra alcalde don Carlos Antonio Fernández Castro que di: “Nós éramos sabedores de que dúas placas de bronce foron arrancadas na rotonda de Aldea Nova, unha foi con motivo das obras de mellora viaria inaugurada por don Manuel Fraga e non vamos a ser nós os que non desexemos tela alí, e na cara contraria con motivo da memoria histórica unha en homenaxe aos homes de Boimorto, xa están encargadas unhas reproducións, non hai ningunha intencionalidade en absoluto nin mala fe. Descoñecíamos a falta da do señor Azcárraga pero tomamos nota para tratar de repoñela porque nunca tivemos ningunha teima contra as placas existentes.”
PREGUNTAS

Intervén o voceiro do grupo municipal do BNG don Xosé Manuel Fernández López para dicir: “A pregunta vai relacionada co certame de Millarock, certame que naceu no ano 2006, polo que vai dirixido ao concelleiro de cultura e deportes, digo que naceu no 2006 e con dous obxectivos anunciados públicamente, un era a promoción do rock entre a mocidade e promocionar grupos noveles e outra como instrumento da promoción do idioma galego na música, estes obxectivos foron concretándose nunhas cláusulas das bases do certame e nas do ano 2006 dicían que das dúas cancións que se presentaran cando menos unha delas debía ser en galego e no ano 2007 que as dúas fosen en galego. Neste ano nas bases do certame esa clausula desapareceu e susbtitueuse por outra que di que se valorará en especial o uso da lingua galega pero sen facer referencia a obrigatoriedade do seu uso, creemos que isto é un paso atrás nos obxectivos deste certame. 
Primeira pregunta  ¿ Non considera vostede que este é un paso atrás na promoción do uso da lingua galega?.

Segunda pregunta ¿ Considera que o Millarock mantén os dous obxectivos polos que naceu no ano 2006 ?
Toma a palabra o concelleiro de Cultura e Deportes don Francisco Villaverde Marcos que di: “Non considero que sexa un paso atrás o único que se fai é dar alternativas para que podan presentarse máis grupos e logo valorarase en especial a aqueles que o fagan en galego. Vanse a presentar nesta lingua porque saben que van a ter máis oportunidades, pero tamén queremos darlle valor ao bilingüismo. Con respecto aos obxectivos creo que segue na liña da promoción de novos grupos.”
Intervén o voceiro do grupo municipal popular don Santiago V. Amor Barreiro que di: “Antes de comezar coas miñas preguntas quixera saber cando vai a contestar as preguntas formuladas no mes de xaneiro por que aínda non se nos deu traslado das respostas.”
Toma a palabra alcalde don Carlos Antonio Fernández Castro que di: “Creo que están todas respostadas, pero en todo caso mañá revisareinas.”
Intervén o concelleiro do grupo municipal popular don Alfonso Rey López que di: “Concretamente unhas preguntas que fixen sobre o colexio Agro do Muiño non se me contestaron e non recibín ningunha contestación.”
Intervén o voceiro do grupo municipal popular don Santiago V. Amor Barreiro que fai as seguintes preguntas:  
Terceira pregunta Con respecto a radio municipal,¿ Qué contrato da cobertura ao funcionamento da radio municipal de Ames ?.

Cuarta pregunta ¿ O contrato da comunicación externa do concello de Ames que está a caducar, vaise a renovar ?.

Quinta pregunta ¿ Quen corre cos gastos do persoal da radio municipal ?, 

Sexta pregunta Respecto da rúa Castelao, ¿ A día de hoxe hai algun proxecto no concello para darlle solución aos problemas circulatorios e de firme que ten esta rúa? 
Sétima pregunta Fíxose un estudo sobre a poboación inmigrante contratándose a unha persoa, ¿ Está rematado o estudo ?, en caso afirmativo, ¿ se nos pode facilitar unha copia ?.
Oitava pregunta ¿ Está vostede autorizando o vertido de material, enseres, roupa, mobiliario e restos de construción no futuro cemiterio de Ames ? por que antes de que a situación vaia a máis ¿ non sería convinte poñer pon unha cancela para evitar o aceso?.
Novena pregunta O pasado 3 de marzo recibín unha comunicación do concelleiro de Cultura e Deportes, onde se nos comunicaba que o concello ía asinar un convenio con Autos Lobelle para o patrocinio de fútbol sala para o ano 2008, quería saber si o convenio xa está asinado e si se nos pode facilitar o acceso a ese convenio.
Intervén o concelleiro do grupo municipal popular don Emilio Martínez Carballeira que formula a seguinte pregunta:

Décima pregunta Quería saber ¿ Por qué está colgada na paxina web do concello a pregunta ¿Crees que deben suspenderse as festas da Peregrina de Bertamiráns?” e con que obxecto se puxo a mesma ?.”
Toma a palabra alcalde don Carlos Antonio Fernández Castro que di: “Entro bastante a miúdo na páxina web do noso concello e non cheguei a ver esa pregunta pero agora que vostede o di mirarei pero creo que simplemente se trata de que os veciños e veciñas de Ames contestasen un tema que era de actualidade.” 
Intervén o concelleiro do grupo municipal popular don Emilio Martínez Carballeira que di: ”Estou seguro que ningún nativo de Bertamiráns se lle ocorre contestar a unha pregunta como esta que está fora de lugar e ao mellor a vostedes non lles parece importante pero a diferenza de todos eu son nativo de Bertamiráns, sei o que queren os de Bertamiráns e o que precisa o noso concello.
Décima primeira pregunta ¿Por que se substituíu o escudo oficial do Concello de Ames pola famosa “[image: image1.jpg]


” ?. A min persoalmente non me di nada, pero é que tamén mo pregunta moita xente.
Décimo segunda pregunta Desde a ponte de Lapido ata o parque infantil non hai saneamento nin beirarrúas e os veciños pregúntanme, ¿vanse a facer e cando?.
Toma a palabra alcalde don Carlos Antonio Fernández Castro que di: “A título informativo direilles que hai algunhas preguntas como a da imaxe corporativa que nos levarían a un extenso debate que xa foi motivo de tratamento nos órganos municipais. Foi unha decisión do goberno municipal crear unha imaxe corporativa nova máis moderna, máis dinámica, no seu día someteuse a un pequeno concurso e do mesmo xurdiu a tipografía, o logotipo e todo o manual de imaxe corporativa que foi aprobado, dareille cumprida resposta e lle facilitarei unha copia do mesmo.”
E non habendo mais asuntos de que tratar, o señor alcalde presidente dou por rematado o acto e levantou a sesión ás vinte e tres horas e cincuenta minutos día de referencia, de todo o que eu como secretaria certifico.

